
Монгол Улсын Их Хурлын 2020 оны намрын ээлжит чуулганы
Боловсрол, соёл, шинжлэх ухаан, спортын байнгын хорооны
2021 оны 01 дүгээр сарын 13-ны өдөр /Лхагва гараг/-ийн
хуралдааны товч тэмдэглэл
 

Боловсрол, соёл, шинжлэх ухаан, спортын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 18 гишүүнээс 11 гишүүн хүрэлцэн ирж, 61.1 хувийн ирцтэйгээр хуралдаан 14 цаг 50 минутад Төрийн ордны “Их засаг” танхимд эхлэв. 
 

Чөлөөтэй: А.Адъяасүрэн, Г.Амартүвшин, Х.Ганхуяг, Г.Дамдинням, Д.Өнөрболор, Ж.Чинбүрэн;
Эмнэлгийн чөлөөтэй: Н.Учрал.
 

Нэг.Музейн тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2020.05.01-ний өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Соёлын сайд С.Чулуун, Соёлын дэд сайд М.Батбаяр, мөн яамны Соёлын өвийн газрын дарга Б.Даваацэрэн, Хууль, эрх зүйн хэлтсийн дарга Г.Ганбат, мөн хэлтсийн мэргэжилтэн С.Батцэцэг нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Хуулийн төслүүдийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Ч.Ундрам танилцуулав. 

Ажлын хэсгийн санал, дүгнэлттэй холбогдуулан Улсын Их Хурлын гишүүн Ё.Баатарбилэг, П.Анужин, С.Чинзориг, Т.Энхтүвшин, Г.Мөнхцэцэг нарын тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам, Соёлын сайд С.Чулуун, Соёлын дэд сайд М.Батбаяр, мөн яамны Соёлын өвийн газрын дарга Б.Даваацэрэн нар хариулж, тайлбар хийв. 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Музейн тухай хуулийн төсөл болон хамт өргөн мэдүүлсэн бусад хуулийн төслүүдийг зүйл бүрээр хэлэлцэж, ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Ж.Мөнхбат: 1.Улсын Их Хурлын гишүүн Ч.Ундрам, Х.Ганхуяг, Б.Жаргалмаа, Ц.Мөнхцэцэг /цаашид “Ажлын хэсэг” гэх/ нарын гаргасан, Төслийн 3 дугаар зүйлд доор дурдсан агуулгатай 3.2 дахь хэсэг нэмэх:

“3.2.Хуульд өөрөөр заагаагүй бол төрийн болон орон нутгийн өмчийн галерейн үйл ажиллагааг энэ хуулиар зохицуулна.” гэсэн саналыг дэмжье гэсэн санал хураалт явуулъя. 
Зөвшөөрсөн:
  7

Татгалзсан:

  4

Бүгд:


11

63.6 хувийн саналаар дэмжигдлээ. 

2.Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:


“4.1.1.“музей” гэж соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэг бүхий ашгийн төлөө бус соёл, эрдэм шинжилгээний байгууллагыг;” гэсэн саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  2

Бүгд:


11

81.8 хувийн саналаар дэмжигдлээ. 

3.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:

“5.2.Музейн үзэл баримтлалыг үүсгэн байгуулагч нь батлах бөгөөд орон нутгийн болон хувийн өмчийн музейн үзэл баримтлалыг соёлын асуудал эрхэлсэн Засгийн газрын гишүүнтэй зөвшилцөнө.” гэсэн саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  2

Бүгд:


11

81.8 хувийн саналаар дэмжигдлээ. 

4.Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулж, 5.5, 5.6 дахь хэсэг болгох:

“5.5.Музейн үйл ажиллагаа эрхлэх тусгай зөвшөөрлийг 8 жилийн хугацаагаар олгоно. 

5.6.Тусгай зөвшөөрөл сунгах, түдгэлзүүлэх, хүчингүй болгох асуудлыг Аж ахуйн үйл ажиллагааны тусгай зөвшөөрлийн тухай хуульд заасан журмын дагуу шийдвэрлэнэ.” гэсэн саналыг дэмжье гэсэн санал хураалт явуулъя. 

5 дугаар зүйлтэй холбогдуулан Улсын Их Хурлын гишүүн Г.Мөнхцэцэгийн тавьсан асуултад Соёлын сайд С.Чулуун хариулж, тайлбар хийв. 

Зөвшөөрсөн:
  7

Татгалзсан:

  4

Бүгд:


11

63.6 хувийн саналаар дэмжигдлээ. 

5.Төслийн 5 дугаар зүйлийн 5.6, 5.7 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:
10

Татгалзсан:

  1

Бүгд:


11

90.9 хувийн саналаар дэмжигдлээ. 

6.Төслийн 5 дугаар зүйлийн 5.8 дахь хэсгийг доор дурдсанаар өөрчлөн найруулах:

“5.8.Музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болно. Зөвлөлийн үйл ажиллагааны үлгэрчилсэн дүрмийг соёлын асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 

5 дугаар зүйлтэй холбогдуулан Улсын Их Хурлын гишүүн Б.Баярсайханы тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам хариулж, тайлбар хийв.
Зөвшөөрсөн:
  6
Татгалзсан:

  5
Бүгд:


11

54.5 хувийн саналаар дэмжигдлээ. 

7.Төсөлд доор дурдсан агуулгатай 6 дугаар зүйл нэмэх:

“6 дугаар зүйл.Музейн зэрэглэл

6.1.Засгийн газар төрийн өмчийн музейд үндэсний, улсын, бүс нутгийн зэрэглэл тогтооно. 

6.2.Үндэсний музей нь төрөл, үйл ажиллагааны чиглэлээр бусад музейг мэргэжил, арга зүйгээр хангаж ажиллана. 

6.3.Үндэсний музей төрийн хамгаалалтад байна. 

6.4.Аймаг, нийслэлийн музей орон нутгийн байгаль, түүх, соёлын үнэт зүйлийг судлах, сурталчлах, сумын музей орон нутгийн байгаль, түүх, соёлын үнэт зүйлийг сурталчлах чиг үүрэгтэй байна.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Ё.Баатарбилэгийн тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам, Соёлын сайд С.Чулуун нар хариулж, тайлбар хийв.

Улсын Их Хурлын гишүүн Ё.Баатарбилэг, Ж.Мөнхбат нар “6.3.Үндэсний болон улсын зэрэглэлийн музей төрийн хамгаалалтад байна.”, “6.4.Аймаг, нийслэлийн болон сумын музей орон нутгийн байгаль, түүх, соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэгтэй байна.” гэсэн зарчмын зөрүүтэй санал гаргав. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.18-д заасны дагуу Ажлын хэсгээс гаргасан зарчмын зөрүүтэй саналын томьёоллоор санал хураалт явуулав.

Зөвшөөрсөн:
  1
Татгалзсан:

10
Бүгд:


11

10.0 хувийн саналаар Ажлын хэсгийн санал дэмжигдээгүй буюу Улсын Их Хурлын гишүүн Ё.Баатарбилэг, Ж.Мөнхбат нарын гаргасан санал дэмжигдлээ. 

Ж.Мөнхбат: 8.Төслийн 6 дугаар зүйлийн 6.1 дэх хэсгийн “Музей нь” гэсний дараа “үзэл баримтлалын хүрээнд” гэж нэмэх, мөн зүйлийн 6.2 дахь хэсгийн “үйл ажиллагааны хүрээнд” гэснийг, мөн зүйлийн 6.5 дахь хэсгийг тус тус хасах гэсэн саналыг дэмжье гэсэн санал хураалт явуулъя.
Зөвшөөрсөн:
  8

Татгалзсан:

  2

Бүгд:


10

80.0 хувийн саналаар дэмжигдлээ. 

9.Төслийн 6 дугаар зүйлийн 6.3 дахь хэсгийн 2 дахь өгүүлбэрийг 6.4 дэх хэсэг болгон доор дурдсанаар өөрчлөн найруулах:

“6.4.Энэ хуулийн 6.3-т заасан үнэлгээ хийх аргачлал, үнэлгээ хийх этгээдэд тавих шалгуурыг соёлын асуудал эрхэлсэн Засгийн газрын гишүүн батална.” гэсэн саналыг дэмжье гэсэн санал хураалт явуулъя. 
Зөвшөөрсөн:
  5

Татгалзсан:

  6

Бүгд:


11

45.5 хувийн саналаар дэмжигдсэнгүй. 

Улсын Их Хурлын гишүүн П.Анужингийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
Ж.Мөнхбат: Улсын Их Хурлын гишүүн П.Анужингийн гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан:

  2
Бүгд:


11
81.8 хувийн саналаар горимын санал дэмжигдлээ.
 
Ж.Мөнхбат: Дээрх саналыг дэмжье гэсэн санал хураалтыг дахин явуулъя. 

 

Зөвшөөрсөн: 
10
Татгалзсан:

  1
Бүгд:


11
90.9 хувийн саналаар дэмжигдлээ.
Ж.Мөнхбат: 10.Төсөлд доор дурдсан агуулгатай 6.6, 6.7, 6.8, 6.9 дэх заалт нэмэх: 

“6.6.Музейн үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй. 

6.7.Музей нь үйл ажиллагаагаа санхүүжүүлэх зорилгоор иргэн, хуулийн этгээдээс хуулийн хүрээнд хандив, тусламж авч болох бөгөөд зарцуулалт, тайлагналт нь ил тод, нээлттэй байна.  

6.8.Музейн санхүүжилт, хандив, тусламжийн эх үүсвэр хуульд нийцсэн байна.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Б.Баярсайхан, Г.Мөнхцэцэг нарын тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам хариулж, Улсын Их Хурлын гишүүн Т.Энхтүвшин санал хэлэв.

Зөвшөөрсөн: 
10
Татгалзсан:

  1
Бүгд:


11
90.9 хувийн саналаар дэмжигдлээ.
11.Төслийн 6 дугаар зүйлд доор дурдсан агуулгатай 6.1.12 дахь заалт нэмэх: 

“6.1.12.музей хоорондын хамтын ажиллагааг хөгжүүлэх” гэсэн саналыг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн П.Анужин үг хэлэв.  

Зөвшөөрсөн: 
10
Татгалзсан:

  0
Бүгд:


10
100 хувийн саналаар дэмжигдлээ.
12.Төслийн 7 дугаар зүйлийн 7.2 дахь хэсгийг доор дурдсанаар өөрчлөн найруулах: 

“7.2.Музей нь үзэл баримтлалд нийцүүлэн 6 жил тутам үзүүллэг, дэлгэлтээ шинэчлэх төлөвлөгөөний төслийг боловсруулна.” гэсэн саналыг дэмжье гэсэн санал хураалт явуулъя.
Зөвшөөрсөн: 
10
Татгалзсан:

  0
Бүгд:


10
100 хувийн саналаар дэмжигдлээ.
13.Төслийн 7 дугаар зүйлд доор дурдсан агуулгатай 7.3 дахь хэсэг нэмэх: 

“7.3.Төрийн өмчийн музейн үзүүллэг, дэглэлтийг шинэчлэх төлөвлөгөөг Соёлын асуудал эрхэлсэн Засгийн газрын гишүүн, орон нутгийн өмчийн музейн үзүүллэг, дэглэлтийг шинэчлэх төлөвлөгөөг аймаг, нийслэлийн Засаг дарга соёлын асуудал эрхэлсэн Засгийн газрын гишүүнтэй хамтран батална. Хувийн музейн үзүүллэг, дэглэлтийг шинэчлэх төлөвлөгөөг үүсгэн байгуулагч нь батална.” гэсэн саналыг дэмжье гэсэн санал хураалт явуулъя.

Зөвшөөрсөн: 
  9
Татгалзсан:

  1
Бүгд:


10
90.0 хувийн саналаар дэмжигдлээ.
14.Төслийн 8 дугаар зүйлийг доор дурдсанаар өөрчлөн найруулах: 

“8.1.Монгол Улсын харьяат 16 хүртэлх насны хүүхэд музейн үзүүллэгийн танхимаар үнэ төлбөргүй үйлчлүүлнэ. 

8.2.Энэ хуулийн 8.1-д зааснаас бусад үйлчилгээ төлбөртэй байж болно. Төлбөрийн хэмжээг үүсгэн байгуулагчтай зөвшилцсөний үндсэн дээр музейн захирал тогтооно. 

8.3.Музейн захирал нь дараах иргэнийг үзүүллэгийн танхимаар үйлчлүүлэхэд үйлчилгээний төлбөрийн хөнгөлөлт үзүүлнэ:

8.3.1.Хөгжлийн бэрхшээлтэй хүний эрхийн тухай хуулийн 4.1.1-д заасан иргэн;


8.3.2.Ахмад настны тухай хуулийн 3.1-д заасан иргэн. 

8.4.Төрөөс энэ хуулийн 8.1-д заасан үйлчилгээ үзүүлсэнтэй холбогдох зардлыг хувийн музейд нөхөн олгох бөгөөд холбогдох журмыг Засгийн газар батална.” гэсэн саналыг дэмжье гэсэн санал хураалт явуулъя. 

Дээрх саналтай холбогдуулан Улсын Их Хурлын гишүүн Ё.Баатарбилэг, Б.Жаргалмаа нарын тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам, Соёлын сайд С.Чулуун, Соёлын дэд сайд М.Батбаяр нар хариулж, Улсын Их Хурлын гишүүн Б.Баярсайхан, Ц.Мөнхцэцэг нар санал хэлэв. 
Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
15.Төслийн 9 дүгээр зүйлийн 9.2, 9.4 дэх хэсгийг доор дурдсанаар өөрчлөн найруулах: 

“9.2.Үндсэн сан хөмрөгт музейн үзэл баримтлалын хүрээнд цуглуулсан түүх, соёл, урлаг, шинжлэх ухаан, танин мэдэхүй, гоо зүйн үнэ цэнэ бүхий үзмэр хамаарна. 

9.4.Музейн сан хөмрөгийг үзмэрийн материал, хэмжээ зэрэг онцлог шинжийг харгалзан төрөлжүүлж зохион байгуулна.” гэсэн саналыг дэмжье гэсэн санал хураалт явуулъя. 
Дээрх саналтай холбогдуулан Улсын Их Хурлын гишүүн Ё.Баатарбилэг, Г.Мөнхцэцэг нарын тавьсан асуултад Соёлын яамны Соёлын өвийн газрын дарга Б.Даваацэрэн хариулж, тайлбар хийв. 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
16.Төслийн 9 дүгээр зүйлд доор дурдсан агуулгатай 9.7, 9.8 дахь хэсэг нэмэх:

“9.7.Музейн сан хөмрөгт байгаа түүх, соёлын дурсгалт зүйлд хамаарах үзмэрийн үнэлгээг Соёлын өвийг хамгаалах тухай хуулийн 9 дүгээр зүйлийн 9.1-д заасан журмын дагуу үнэлнэ. 

9.8.Энэ хуулийн 9.7-д хамаарахгүй үзмэрийг үнэлэх асуудлыг Төрийн болон орон нутгийн өмчийн тухай хууль, Хөрөнгийн үнэлгээний тухай хуулиар зохицуулна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
17.Төслийн 11 дүгээр зүйлд доор дурдсан агуулгатай 11.5 дахь хэсэг нэмэх:

“11.5.Төрийн болон орон нутгийн музейн үзмэр, цуглуулгыг барьцаалахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
18.Төслийн 12 дугаар зүйлийн 12.1 дэх хэсгийг 12.1, 12.2, 12.3 дахь хэсэг болгон доор дурдсанаар өөрчлөн найруулах:

“12.1.Төрийн болон орон нутгийн өмчийн музейн сан хөмрөгөөс соёлын өвд хамаарах үзмэр хасах тохиолдолд Соёлын өвийг хамгаалах тухай хуулиар зохицуулна. 

12.2.Энэ хуулийн 12.1-д хамаарахгүй үзмэрийг хасах тохиолдолд Иргэний хууль, Төрийн болон орон нутгийн өмчийн тухай хуулиар зохицуулна. 

12.3.Хувийн өмчийн музей нь сан хөмрөгөөс үзмэр хасах тохиолдолд соёлын асуудал эрхэлсэн Засгийн газрын гишүүнд урьдчилан мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
19.Төслийн 13 дугаар зүйлийн 13.6 дахь хэсгийг доор дурдсанаар өөрчлөн найруулах:

“13.6.Музейн барилга байгууламжаас 500 метрийн дотор шатахуун хадгалах, түгээх, тэсэрч дэлбэрэх, дэгдэмхий бодис хадгалах болон хог хаягдлын төвлөрсөн цэг байгуулах зорилгоор аж ахуйн үйл ажиллагаа эрхлэх зөвшөөрөл олгохыг хориглоно.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Ё.Баатарбилэг, Т.Энхтүвшин нарын тавьсан асуултад ажлын хэсгийн ахлагч, Улсын Их Хурлын гишүүн Ч.Ундрам, Соёлын дэд сайд М.Батбаяр нар хариулж, тайлбар хийв.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
20.Төслийн 14 дүгээр зүйлийн 14.1, 14.2 дахь хэсгийг доор дурдсанаар өөрчлөн найруулах:

“14.1.Музейн үзмэртэй шууд харьцах албан тушаалын жагсаалтыг соёлын асуудал эрхэлсэн Засгийн газрын гишүүн батална. 

14.2.Төрийн болон орон нутгийн өмчийн музейн захирал, энэ хуулийн 14.1-д заасан албан тушаалд төрөл, садангийн хүнийг томилж ажиллуулахыг хориглоно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Ё.Баатарбилэг үг хэлэв. 

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
21.Төслийн 14 дүгээр зүйлд доор дурдсан агуулгатай 14.3 дахь хэсэг нэмэх:

“14.3.Энэ хуулийн 14.1-д заасан үзмэртэй шууд харьцах албан хаагчид 10 жил тутам нэг жилийн үндсэн цалинтай тэнцэх хэмжээний мөнгөн урамшуулал олгох бөгөөд урамшуулал олгох журмыг Засгийн газар батална.”  гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
22.Төслийн 16 дугаар зүйлийн “мэргэжлийн” гэснийг, 16.1.1 дэх заалтын “хувь хүний өмчид холбогдох” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
23.Төслийн 19 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
24.Улсын Их Хурлын гишүүн П.Анужингийн гаргасан, Төслийн 6 дугаар зүйлд доор дурдсан агуулгатай 6.1.12 дахь заалт нэмэх:

“6.1.12.музей хоорондын хамтын ажиллагааг хөгжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
25.Улсын Их Хурлын гишүүн Г.Мөнхцэцэг, П.Анужин нарын гаргасан, Төсөлд доор дурдсан агуулгатай 6.10 дахь хэсэг нэмэх:

“6.10.Соёлын өвд хамаарах үзмэрийг судлах, сурталчлах зорилгоор музей хооронд түр солилцох асуудлыг Соёлын өвийг хамгаалах тухай хуулийн 35 дугаар зүйлийн 35.1-д заасны дагуу зохицуулна.” гэсэн саналыг дэмжье гэсэн санал хураалт явуулъя.
Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
Музейн тухай хуулийн төслийг зүйл бүрээр хэлэлцэж дууслаа.
Музейн тухай хуулийн төслийн хамт өргөн мэдүүлсэн Соёлын өвийг хамгаалах тухай хуульд өөрчлөлт оруулах тухай төслийн талаар ажлын хэсгээс гаргасан саналын томьёоллоор санал хураалт явуулав. 

Ж.Мөнхбат: 1.Төслийн 1 дүгээр зүйлийг доор дурдсанаар өөрчлөн найруулах: 
“1 дүгээр зүйл.Соёлын өвийг хамгаалах тухай хуулийн 20 дугаар зүйлийн 20.4, 37 дугаар зүйлийн 37.3, 54 дүгээр зүйлийн 54.2, 54.3, 56 дугаар зүйлийн 56.1.2 дахь заалтын “улс” гэснийг “төрийн болон” гэж, 31 дүгээр зүйлийн 31.2.1, 54 дүгээр зүйлийн 54.1 дэх хэсгийн “улсын” гэснийг “төрийн” гэж тус тус өөрчилсүгэй гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
2.Төсөлд доор дурдсан агуулгатай 2 дугаар зүйл нэмэх: 

“2 дугаар зүйл.Соёлын өвийг хамгаалах тухай хуулийн дараах хэсгийг доор дурдсанаар өөрчлөн найруулсугай. 

“1/9 дүгээр зүйлийн 9.1 дэх хэсэг:

9.1.Нийтийн өмчийн соёлын биет өвд үнэлгээ тогтоох журмыг санхүү, төсвийн болон соёлын асуудал эрхэлсэн Засгийн газрын гишүүн хамтран батална. 

“2/9 дүгээр зүйлийн 9.3 дахь хэсэг:

9.3.Өмчлөгчийн хүсэлтээр хувийн өмчийн соёлын биет өвд энэ хуулийн 9.1-д заасан журмын дагуу үнэлгээ тогтоож болно.” гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
3.Дээрх санал дэмжигдсэнтэй холбогдуулан төслийн дугаарыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.
Байнгын хорооноос гарах санал, дүгнэлтийн Улсын Их Хурлын Ч.Ундрам Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 17 цаг 12 минутад хэлэлцэж дуусав. 

Хоёр.Ажлын хэсэг байгуулах тухай /Монгол Улсын Их Хурлын 2020 оны 39 дүгээр тогтоолын 5 дугаар зүйлийн хэрэгжилтийг хангуулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Боловсрол, соёл, шинжлэх ухаан, спортын байнгын хорооны дарга Ж.Мөнхбат Монгол Улсын Их Хурлын тухай хуулийн 25 дугаар зүйлийн 25.5 дахь хэсгийг үндэслэн “Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын 2020 оны 39 дүгээр тогтоолын 5 дугаар зүйлд “төрийн өмчийн ерөнхий боловсролын сургууль, цэцэрлэг, дотуур байрын нүхэн жорлонг орчин үеийн стандарт, шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” ТӨҮГ-аар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах;” гэж заасны хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийн ахлагчаар Улсын Их Хурлын гишүүн Б.Баярсайхан, ажлын хэсгийн гишүүдэд Улсын Их Хурлын гишүүн П.Анужин, Ё.Баатарбилэг, Б.Жаргалмаа, Г.Мөнхцэцэг, Д.Өнөрболор, Ч.Ундрам, Т.Энхтүвшин нарын бүрэлдэхүүнтэйгээр “Ажлын хэсэг байгуулах тухай” Байнгын хорооны тогтоолын төслийг танилцуулав.

Ж.Мөнхбат: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:
  9
Татгалзсан: 

  1
Бүгд: 


10
90.0 хувийн саналаар тогтоол батлагдлаа. 

Хуралдаан 2 цаг 25 минут үргэлжилж, 18 гишүүнээс 11 гишүүн хүрэлцэн ирж, 61.1 хувийн ирцтэйгээр 17 цаг 15 минутад өндөрлөв. 
   


Тэмдэглэлтэй танилцсан: 

БОЛОВСРОЛ, СОЁЛ, 

ШИНЖЛЭХ УХААН, СПОРТЫН 

БАЙНГЫН ХОРООНЫ 

ДАРГА






Ж.МӨНХБАТ
  

Тэмдэглэл хөтөлсөн: 
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ 
БОЛОВСРОЛ, СОЁЛ, ШИНЖЛЭХ УХААН, СПОРТЫН 

Ж.Мөнхбат: - Боловсрол, соёл, шинжлэх ухаан, спортын байнгын хорооны ирц хүрсэн байна. 
 
Өнөөдрийн Байнгын хорооны хуралдааныг албан ёсоор эхлүүлье. Байнгын хорооны эрхэм гишүүдийн энэ өдрийнхөө амар амгаланг айлтгаж, өнөөдөр Монгол Улсад ардчилсан шинэ Үндсэн хуулийг баталсан баярын өдөр тохиож байна. 
 
Тэгээд нийт Байнгын хороодынхоо гишүүддээ шинэ Үндсэн хуулийн баярын өргөн дэвшүүлье. 
 
Ингээд хууль батлах эрхэм үйлсэд нь амжилт хүсье. Та бүхэндээ. 
 
Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас КОВИД-19 цар тахлын онцгой нөхцөл байдалтай холбогдуулан гаргасан зөвлөмж, шийдвэрийг биелүүлж өнөөдөр Байнгын хороо хуралдаж байна. 
 
Хуралдаанд 10 гишүүн ирснээр ирц бүрдсэн байна. 11 гишүүн хүрэлцэн ирсэн байна. 61.1 хувийн ирцтэйгээр өнөөдрийн хуралдаан эхэлж байна. 
 
Монгол Улсын Их Хурлын чуулганы хуралдааны дэгийн тухай хуулийн 7.3-т, мөн хуулийн 7.5, 14.4-т Улсын Их Хурлын гишүүд Байнгын хорооны хуралд цахимаар оролцох ийм хүсэлт ирүүлбэл оролцох болно гэсэн энэ дагуу өнөөдрийн “Г” танхим буюу “Их засаг” танхимаас техникийн нөхцөл байдлаас цахимаар хуралдаанд оролцох ийм боломж байхгүй. 
 
Тийм учраас өнөөдрийн хуралдаанд гишүүд биечлэн оролцож байгааг энэ дашрамд дуулгая. 
 
Байнгын хорооны хуралдаанаар хэлэлцэх асуудлыг Та бүхэндээ танилцуулъя. Хоёр асуудал хэлэлцэнэ. 
 
Нэгдүгээрт, Музейн тухай хуулийн төсөл болон хамт өргөн мэдүүлсэн бусад хуулийн төслүүд. Засгийн газар 2020 оны 5 сарын 01-ний өдөр өргөн мэдүүлсэн. Анхны хэлэлцүүлгийг хийнэ. 
 
Хоёрдугаарт, Бусад. Бусад асуудлын хүрээнд ажлын хэсэг байгуулах тухай ийм хоёр асуудлыг өнөөдрийн Байнгын хороогоор хэлэлцэх нь. 
 
Хэлэлцэх асуудал дээр саналтай гишүүн байна уу? Алга байна. 
 
Нэг.Музейн тухай хуулийн төсөл болон хамт өргөн мэдүүлсэн 
бусад хуулийн төслүүд /Засгийн газар 2020.05.01-ний өдөр өргөн мэдүүлсэн, анхны хэлэлцүүлэг/
 
Музейн тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулъя. 
 
Улсын Их Хурлын гишүүн, ажлын хэсгийн ахлагч Ч.Ундрам танилцуулга хийнэ. 
 
Ажлын хэсгийг танилцуулъя. Ажлын хэсгийг оруулаарай. 
 
Ажлын дэд хэсгийн ахлагч Соёлын дэд сайд М.Батбаяр, Соёлын яамны Соёлын өвийн газрын дарга Б.Даваацэрэн, Соёлын яамны Хууль, эрх зүйн хэлтсийн дарга Г.Ганбат, Соёлын яамны Хууль, эрх зүйн хэлтсийн мэргэжилтэн С.Батцэцэг нар өнөөдрийн хуралдаанд хүрэлцэн ирсэн байна. Соёлын сайд С.Чулуун хуралдаанд Засгийн газрын хуралдаанаас хүрэлцэн ирнэ. 
 
Ингээд Ч.Ундрам гишүүнийг урьж байна. 
 
Ч.Ундрам: Байнгын хорооны дарга, эрхэм гишүүд ээ, 
 
Монгол Улсын Засгийн газраас өргөн мэдүүлсэн Музейн тухай хуулийн төслийн хэлэлцэх эсэх асуудлыг 2020 оны 10 дугаар сарын 21-ний өдрийн Улсын Их Хурлын чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгүүлэхээр Боловсрол соёл, шинжлэх ухаан, спортын байнгын хороонд шилжүүлсэн. 
 
Боловсрол соёл, шинжлэх ухаан, спортын байнгын хорооны 2020 оны 12 дугаар сарын 16-ны өдрийн 02 тоот тогтоолоор Музейн тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг байгуулж, Улсын Их Хурлын гишүүн Ч.Ундрам миний бие ахлан, бүрэлдэхүүнд нь Улсын Их Хурлын гишүүн Х.Ганхуяг, Б.Жаргалмаа, Ц.Мөнхцэцэг нар ажиллалаа. 
 
Ажлын хэсэг 2 удаа, ажлын дэд хэсэг 3 удаа хуралдаж, Улсын Их Хурлын гишүүдээс төсөлтэй холбогдуулан гаргасан саналууд, түүнчлэн иргэд, байгууллагуудаас ирүүлсэн саналыг нэг бүрчлэн судалж саналын томьёоллыг бэлтгэлээ. Үүнд:
 
Нэг. Засгийн газар нь төрийн өмчийн музейд үндэсний, улсын, бүс нутгийн гэсэн зэрэглэл тогтоох;
 
Үндэсний музейн төрөл, үйл ажиллагааны чиглэлээр бусад музейг мэргэжил, арга зүйгээр хангаж ажиллах;
 
Аймаг, нийслэл, сумын музей, орон нутгийн байгаль, түүх, соёлын үнэт зүйлийг судлах, сурталчлах чиг үүрэгтэй байх;
 
Музейн үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй байх;
 
Музей нь хуульд өөрөөр заагаагүй бол үйл ажиллагаагаа санхүүжүүлэх зорилгоор иргэн, хуулийн этгээдээс хандив, тусламж авч болох;
 
Музейн санхүүжилт, хандив, тусламжийн эх үүсвэр хуульд нийцсэн, ил тод байх зэрэг заалтыг шинээр нэмж тусгалаа. 
 
Хоёр. Төслийн зарим зүйл, заалтыг тодорхой болгож, музей нь соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэг бүхий ашгийн төлөө бус соёл, эрдэм шинжилгээний байгууллага байхаар;
 
Музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болох бөгөөд зөвлөлийн үйл ажиллагааны үлгэрчилсэн дүрэм болон музейн үзмэртэй шууд харьцах албан тушаалын жагсаалтыг соёлын асуудал эрхэлсэн Засгийн газрын гишүүн тус тус батлахаар тусгалаа. 
 
Төслийн талаар ажлын хэсгээс гаргасан саналын томьёоллыг Та бүхэнд тараасан байгаа. 
 
Хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
Ж.Мөнхбат: Ч.Ундрам гишүүнд баярлалаа. Ингээд хуулийн төслөө бүгдээрээ хэлэлцэж эхэлье. 
 
Ажлын хэсгийн танилцуулгатай холбоотой асуулт асуух гишүүд байгаа юу? Нэрээ өгөөрэй. Т.Энхтүвшин, Г.Мөнхцэцэг гишүүнээр тасаллаа. 
 
Ё.Баатарбилэг гишүүн асууя.
 
Ё.Баатарбилэг: Байнгын хорооны гишүүдийнхээ өнөөдрийн амрыг айлтгая. 
 
Музейн тухай хууль өнгөрсөн парламентад өргөн баригдсан. Сая шинэ ажлын хэсэг гараад нэлээдгүй хугацаанд хуулийн төсөл дээр ажилласан байна. 
 
Зарчмын зөрүүтэй саналууд яах вэ. Сая Байнгын хорооны хурал дээр бид нарт сая ирлээ. Тэгэхээр нэг бүрчлэн бас харж амжихгүй. Цаг хугацаа нь хувьд амжаагүй учраас асууж байгаа юм шүү. 
 
Өмнөх өргөн барьсан Музейн тухай хуулийн гол үзэл баримтлал, концепц дээр бол энэ чинь анх удаагаа Музейн тухай бие даасан хуультай болж байгаа. 
 
Энэ дээр музейн сан хөмрөг бүрдүүлэх, хадгалалт, хамгаалалт, музейн ажилтнуудын нийгмийн баталгааны асуудлууд. Дээр нь музейн мэргэжлийн боловсон хүчнийг бэлтгэх, дадлагажуулах, сургах. Дээр нь үүрэг, хариуцлагатай холбоотой гээд нэлээн цогц хуулийн төслийн үзэл баримтлал юмнууд боловсрогдоод Музейн тухай хуулийн төсөл өргөн баригдсан байгаа. 
 
Одоо яг энэ ажлын хэсэг дээр, Та бүхэн маань ажлын хэсгийнхээ хуралдаануудыг нэлээн хэдэн удаа хийсэн байх. Ажлын хэсэг дээр яг энэ Музейн тухай хуулийн энэ үндсэн төсөлтэй холбоотой хорин хэдэн зарчмын зөрүүтэй санал гарсан байна шүү дээ. 
 
Яг шинээр буюу концепцын хувьд гэдэг юм уу, маш чухал гэж шинээр нэмэгдсэн заалтууд юу байна? Хамгийн гол чухал. Хасагдаж байгаа буюу одоо энэ бол нэг тийм шаардлагагүй юм аа. Үүнийг ингэх хэрэггүй юм аа гээд хасагдаж байгаа буюу өөрчлөгдөж байгаа заалтууд яг одоо агуулгын хувьд ямархуу юмнууд өөрчлөлтүүд орж орж байна гэдэг ийм асуулт байна. 
 
Ж.Мөнхбат: Ч.Ундрам гишүүн хариулъя. Ажлын хэсгийн ахлагч.
 
Ч.Ундрам: Ё.Баатарбилэг гишүүний асуултад хариулъя. 
 
Ерөнхийдөө бид хуулийн үзэл баримтлалын хүрээнд хувийн музейг бас нэлээн дэмжье гэж бодсон байгаа. Хувийн цуглуулгатай маш олон хүмүүс байдаг. Эдгээр хүмүүсийн гар дээр байгаа соёлын өв, үнэт зүйлсийг бас эргэлтэд оруулж, нийгэмд соён гэгээрүүлэх чиглэлээр болон эрдэм шинжилгээ, судалгааны чиглэлээр илүү нээлттэй болох зүйлийг нэгдүгээрт дэмжье гэсэн бодлогоор тодорхой зүйл заалтуудыг оруулж ирсэн байгаа. 
 
Дээрээс нь музейг бас төрийн болон орон нутгийн өмчит музейг гурван зэрэглэлд бид авч үзье гэсэн байгаа. Энд үндэсний улсын, мөн бүс нутгийн гэсэн зэрэглэл тогтоогоод энд нь таарсан бодлогуудыг явуулъя гэсэн чиглэл барьсан байгаа. 
 
Тэгээд үндэсний музей төрийн хамгаалалтад байна. Орон нутгийн музей тухайн нутаг дэвсгэрийнхээ орон нутгийн хамгаалалт нь байна гэсэн бодлого энд орсон байгаа. 
 
Дээрээс нь бид музей бол тодорхой хэмжээний хандив, тусламж авах бололцоог нь нээлттэй оруулж өгсөн байгаа. Гаднаас болон дотоодын хувь хүн, байгууллагаас тодорхой хандив үзмэрүүдийг хүлээж авах. Гэхдээ энэ нь ил тод, нээлттэй байна гэсэн зарчмыг баримталсан байна. 
 
Дээрээс нь музейгээр үйлчлүүлэх хүсэлтэй хүүхдүүд, ахмадууд, хөгжлийн бэрхшээлтэй иргэд өмчийн хэлбэр харгалзахгүй үнэ төлбөргүй байна гэдэг заалт орж ирж байгаа. 
 
Гэхдээ хүүхэд хэрвээ хувийн музейгээр үйлчлүүлэх юм бол харгалзах зардлыг нь Засгийн газраас тусгай журмын дагуу олгоно гэсэн зүйл, заалтыг оруулж өгсөн байгаа. Бид бас хүүхэд, залуучуудаа музейгээр үйлчлүүлэх илүү хөшүүрэг болно гэж үзэж байгаа. 
 
Үүний дээр бас энэ музейн ажилтнуудыг бид яг ямар ажилтнууд музейн сан хөмрөгтэй харьцаж болох юм бэ гэдгийг нь нэлээн тодорхой заагаад, мөн эдгээр ажилтнуудын хариуцлагыг нэлээн өндөржүүлж оруулж өгсөн байгаа. 
 
Нийгмийн баталгааны хүрээнд нэмсэн зүйл юу вэ гэхээр музейд 10 жил ажиллаж байгаа сан хөмрөгч болон тодорхой албан тушаалтнууд 10 жил ажиллах юм бол нэг сарын цалингийн хэмжээтэй дүйцэхүйц урамшуулал авна гэж бас нэмж оруулж ирсэн байгаа. 
 
Музейн сан хөмрөгөөс хасах асуудлыг бас нэлээн тодорхой болгож өгье гээд заалтууд оруулж ирсэн байгаа. Үндсэн яг соёлын өвийг бол хасах боломжгүй. Гэхдээ музейд үзмэр дэлгэлтийг хийхийн тулд эсгий гэр гэхэд одоо эсгий ч байдаг юм уу гэх мэтчилэн маш их хуучирсан ийм эд зүйлс актлагдаж чадахгүй нэлээд байдаг юм байна л даа. Соёлын үнэт өв биш мөртлөө. Эдгээр зүйлийг актлах боломжийг нь нээж өгч байгаа гэсэн иймэрхүү өөрчлөлтүүд орсон байгаа. 
 
Тэгээд энэ дээр ажлын дээд хэсгээс бас нэмж хариулах зүйл байвал хариулах байх аа. 
 
Ж.Мөнхбат: Ё.Баатарбилэг гишүүн. Тодруулах 1 минут.
 
Ё.Баатарбилэг: Энэ музейн статусын асуудал нөгөө хувийн, төрийн, үндэсний, бүс нутгийн гээд. Тийм ээ. 
 
Тэгэхээр энэ дотор төрөлжих асуудлууд нь зүгээр хуульчлах шаардлагагүй гэж үзэж байгаа юу? Жишээлэхэд, байгалийн гэдэг юм уу, түүхийн гэдэг юм уу, угсаатны гээд төрөлжүүлэх асуудлаа. Та хэд чинь “бүс нутгийн” гэж нэмж байгаа юм байна шүү дээ жишээлэхэд. 
 
Тэгэхээр одоо “үндэсний музей” гэдэг нэг тодорхойлолт байна. “Бүс нутгийн музей” гэж нэг тодорхойлолт байна. Ямрыг нь “бүс нутгийн” гэх юм. Ямрыг нь “үндэсний” гэх юм. Хувийн музей бол төрөл юунууд нь өөр өөр л байна байх л даа. 
 
Тэгэхээр энэ төрөлжүүлэх асуудлаа музейнх ангиллууд дээр уяж байгаа юм хум байгаа юу? 
 
Ж.Мөнхбат: Соёлын дэд сайд М.Батбаяр хариулъя. Хоёрдугаар микрофон.
 
М.Батбаяр: Баярлалаа. Та бүхэнд энэ өдрийн мэнд хүргэе. 
 
Тэгэхлээр музейн тухай хуулийн зэрэглэлийг илүү их нарийвчилж оруулсан. Одоогийн байдлаар зөвхөн “Монголын Үндэсний музей” гээд нэг “Үндэсний музей” байгаа. Цаашдаа төрөл олдворынхоо байдлаас хамаараад “Байгалийн төв музей” нь цаашдаа “Үндэсний музей” болно ч гэдэг юм уу. Тэр нь нээлттэйгээр ингээд үндэсний музейнүүд цаашдаа бий болох байх. 
 
Дараагийнх нь олдворын байдал, үзмэрийн зэрэглэлээрээ хамаараад тэгээд улсын зэрэглэлтэй байх. Бүс нутгийн гэдэг дээр ялангуяа сүүлийн үед аялал жуулчлалтай холбоотойгоор кластерчин хөгжих ийм бололцоог нь нээх үүднээс “зүүн бүсийн”, “хангайн бүсийн” ч гэдэг юм уу ийм байдлаар бүсчилсэн музейг хөгжүүлэх, нээлттэй болгох үүднээс ингэж оруулсан. 
 
Тэгэхээр тэр нь өөрөөр хэлбэл бүсийн төв музейн тэр орчмынхоо музейнүүдийг арга зүйгээр хангах ийм бололцоог нь хангах үүднээс хуульчилж өгсөн. 
 
Ж.Мөнхбат: П.Анужин гишүүн асууна. 
 
П.Анужин: Байнгын хорооны гишүүдийнхээ өдрийн амгаланг айлтгая. 
 
Соёлын өв, энэ үнэлэх боломжгүй урлагийн бүтээлүүд, мөн археологийн олдвор зэргүүдийг Монголын ард түмэн, цаашлаад дэлхий дахинд үзүүлэн таниулдаг нь бол музей, галерей. 
 
Музейн нэн тэргүүний зорилго нь соёлын өв. Энэ түүхийн гайхамшигтай олдвор, дурсгалт зүйлүүдийг хүмүүст таниулж, үзүүлж, дэлгэж, улмаар энэ бүтээлүүдээр дамжуулан соён гэгээрүүлэх явдал гэж ингэж ойлгодог юм. 
 
Гэтэл өнөөдөр манайд байгаа үзэсгэлэн, галерейд байгаа бүтээлүүд маш олон олдворууд, урлагийн зуу зуун бүтээлүүд нь гаргах, дэлгэх музей, талбай байхгүй. Зай багтаамжгүйгээс болоод улсын сан хөмрөгт ингэж хадгалагдсаар байдаг. Нөгөө хүмүүст үзүүлж, хүмүүсийг соён гэгээрүүлэх гэсэн энэ үндсэн үүргээ гүйцэтгэж хараахан чадахгүй байгаа. 
 
Ийм учраас энэ шинэчлэн найруулагдаж байгаа, мөн одоо мөрдөгдөж байгаа хуульд миний яг одоо энэ хэлж байгаа зүйл огт тусгагдаагүй байна. Ийм учраас бас зарчмын зөрүүтэй саналын томьёолол оруулах саналтай байна. Үүнийгээ би бас тайлбарлая. 
 
Энэ юу вэ гэхээр одоогийн мөрдөгдөж байгаа хуулиар энэ музейн үзвэрийг шилжүүлэх, өөр музейнүүдэд түр зээлдэх гэдэг юм уу, мөн зарах энэ эрх үүрэг нь Соёлын сайд буюу Засгийн газар, зөвхөн сайдад хамааралтай байдаг. 
 
Тэгэхээр үүнийг сайдаас хамааруулахгүйгээр энэ зүйл, заалтыг өргөтгөн найруулах ийм саналын томьёолол оруулж байгаа юм. 
 
Энэ нь юу вэ гэхээр “музей хооронд хоорондын хамтын ажиллагаа” гэсэн шинэ заалтыг оруулах саналын томьёолол оруулж байгаа юм. Баярлалаа.
 
Ж.Мөнхбат: П.Анужин гишүүн хэддүгээр зүйл дээр. 
 
Одоо ингээд дэгийн дагуу зүйл бүрээр нь санал асуугаад явна л даа. Хэддүгээр зүйл дээр санал гаргаж байгаагаа сайн томьёолчхоод. 
 
П.Анужин: Тэгнэ ээ. Би үүнийгээ бичгээр бичээд өгчихье тэгэх үү. 
 
Ж.Мөнхбат: Нөгөө зүйл бүрээр, заалт бүрээрээ явахаар. Тэр дээрээ ярьчих. 
 
С.Чинзориг гишүүн асууя. 
 
С.Чинзориг: Хоёр, гурван зүйл байна. 
 
Нэг дэх асуудал нь, одоо яамнаас асуудаг юм уу? Энэ музейн үзмэрийг хадгалах, хамгаалах, харуул хамгаалалтыг сайжруулах чиглэлээр төсөв, хөрөнгийн боломж хэр байдаг юм. Одоо байгаа музейнүүдийн үзвэрийн хадгалалт, хамгаалалт нь хэр оновчтой болсон гэж үздэг юм. 
 
Тухайлбал, манай Өвөрхангай аймгийн нутагт Төвхөн хийд гэж бий л дээ. Та нар мэдэж байгаа байх. Төвхөн хийд дээр Өндөр гэгээний яг өөрийн мутраар бүтээсэн, өөрийнхөө дүрийг бүтээсэн. Гэхдээ шавраар бүтээсэн гэдэг юм. Шавраар бүтээсэн гээд маш үнэт ховор үзмэр тэнд байгаа юм. 
 
Тэгээд тэр Төвхөн хийд чинь байнгын үйл ажиллагаагүй. Зундаа хэдэн лам нар очоод суудаг. Өвөлдөө нэг лам. Бараг л өөрийг нь сайн дураар шахуу зайлуул ингээд л сахиад сууж байгаа юм. 
 
Тэгээд тэр үнэт ховор үзмэрийн хадгалалт, хамгаалалтыг нь би сайжруулах ёстой гэж боддог юм. Одоо хоёр давхар кодоор онгойдог.  Нэг үеэ бодвол арай сайжирсан гээд байгаа юм. Хоёр давхар кодоор онгойдог нэг сейфтэй л байгаа юм. 
 
Тэгэхээр иймэрхүү үзмэрүүдийг харуул хамгаалалтыг нь сайжруулдаг дохиоллын системтэй болгох тийм боломж байна уу? Тэр төсөв, санхүүгийн боломж байна уу, үгүй юу гэдэг дээр яам нэг санал хэлээч. 
 
Хоёр дахь асуудал. Яах вэ, энэ хуулийн чинь дөнгөж сая аваад гүйлгэж харж байна. Тэгэхээр музейг чинь зэрэглэл тогтоох юм байна. Зэрэглэлийг чинь Засгийн газар тогтоох юм байна. 
 
Тэгэхээр тодорхой хэмжээгээр орон нутгийн саналыг үндэслэж Засгийн газар тогтооно гэдэг гэх юм уу. Тэгмээр л байх юм. Тэгэхгүй бол Засгийн газар тогтооно гэхээр чинь одоо байгаа энэ зэрэглэл чинь өөр болох юм. Зэрэглэл гэдгээ та бүхэн юу гэж ойлгож байгаа юм? Тухайлбал, Эрдэнэ зуу музей чинь орон нутгийн өмчит байдаг байхгүй юу. 
 
Тэгэхээр энэ чинь өмчийнх нь хувьд яриад байгаа юм уу? Үгүй бол одоо тэр үйлчилгээ үзүүлэх, тэр одоо хүртээмжийн нь хувьд зэрэг л гэж яриад байгаа юм уу? Энэ чинь хоёр өөр асуудал шүү дээ. 
 
Улсын хэмжээнд үйл ажиллагаа явуулдаг, үзмэр үзүүлдэг тэр байдлаас нь хамаараад хэрэглэх гээд байгаа юм уу? Өмчийнх нь хувиас авч үзэх гээд байгаа юм уу? Тэгэхээр энэ чинь хоёр өөр асуудал шүү дээ. 
 
Тэгээд энэ зэрэглэл тогтооно гэчхээд, тэгээд дараа нь үүнийгээ өмчтэйгөө хольж хутгаад. Энэ нь төрийн мэдэлд байна, төрийн өмчийн мэдэлд байна. Энэ нь орон нутгийн өмчийн мэдэлд байна гээд ингээд ийм маргаантай асуудал гараад ирэх вий дээ. Би тэгж болгоомжилж байгаа. 
 
Тэгэхээр та бүхэн зэрэглэл гэдгээ юу гэж ойлгоод байгаа юм? Энэ чинь яг тэр өмчийн харилцаатай холбоотой асуудал. Би бол биш, мөн гэж ойлгохгүй. Энэ бол шал өөр юм биш үү. Та нар тэгж олгоод. Дараагаар нь бантагнуулав уу. 
 
Гурав дахь асуудал нь яах вэ, тэр музейн ажилтнуудад. Энэ төрийн мэдлийн музейд хэлж байгаа байх даа. 10 жил тутамд нэг удаа нийгмийн хамгааллын юм орсон юм билээ. 10 жил тутамд үндсэн цалинтай тэнцэх урамшуулал олгоно гээд. 
 
Тэгээд төрийн мэдлийн музейд ажиллаж байгаа улсууд чинь төрийн үйлчилгээний албан хаагч гэж ойлгож байгаа. Тийм үү? Төсвөөс санхүүжилт авдаг болбол. Эдгээр иргэд чинь нөгөө төрийн үйлчилгээний албан хаагчидтай адилхан.  Соёлынхон орохгүй байдаг байж байгаад ноднингоос ордог болж байгаа. 36 хүртэлх сарынх нь цалинтай тэтгэмжийг энэ хуульд оруулж зохицуулах юм уу? Үгүй бол нөгөө төрийн албаныхан нэгдсэн хуулиараа зохицуулалт дотроо ороод явчихна гэж ойлгож байгаа юм уу гэсэн ийм гурван тодруулах зүйл байна. 
 
Ж.Мөнхбат: Дэд ажлын хэсгийн дарга М.Батбаяр дэд сайд. 
 
М.Батбаяр: Музейн тухай хуультай болох гэж байгаа явдал үнэхээр түүхэн үйл явдал байгаа. 
 
Тэгээд төрийн болон орон нутгийн өмчийн музейнүүдэд, мөн дээр нь хувийн музейг дэмжих ийм чиг хандлагатай байгаа. 
 
Хадгалалт хамгаалалтын талаар музейд тодорхой хэд хэдэн стандартуудыг бий болгохоор оруулж байгаа. 
 
Нэгдүгээрт нь, тухайн сан хөмрөгийн хадгалалт, хамгаалалттай холбоотой стандарт.
 
Хоёрдугаарт нь, барилгын орчны хяналт гэсэн ийм нарийн зохицуулалтуудыг үүнд оруулж байгаа гэдгийг хэлье. 
 
Үнэхээр эрсдэлтэй ийм нөхцөл байдалд хадгалагдаж байгаа. Манай орон нутгийн болон ийм музейнүүд. 
 
Цалин тэтгэмжийн тухайд бусад зохицуулж байгаа хуулиараа зохицуулагдаж байгаа. 
 
Зэрэглэлтэй холбоотойг Б.Даваацэрэн хариулж болох уу? 
 
Ж.Мөнхбат: 1 дүгээр микрофон. Б.Даваацэрэн дарга. 
 
Б.Даваацэрэн: Та бүхэнд энэ өдрийн мэндийг дэвшүүлье. 
 
Хуулийн төсөлд тусгаснаар музейн зэрэглэл тогтоох өмчийн хэлбэр нь төрийн өмчийн музей дээр байгаа. Төрийн өмчийн музейн цуглуулгын тоо хэмжээ, үйл ажиллагааны чиглэл, төрөл сэдэвт хамааруулаад энэ зэрэглэлийг тогтоох юм.
 
Үндэсний музейнүүд маань цаашаа өөрсдийн цуглуулгын бодлого, төлөвлөлт, бүх зүйлээ өөрөө төлөвлөж авч явахаас гадна хадгалалт, хамгаалалтын хувьд төрийн хамгаалалтад орж ирж байгаа юм. Нэг үгээр хэлэх юм бол цагдаагийн болон дотоодын цэргийн хамгаалалтад орж ирж байгаа гэж ойлгож болно. 
 
Музейн хадгалалт, хамгаалалтын нөхцөл байдал өнөөдрийн байдлаар түвэгтэй асуудлууд байгаа. Ялангуяа барилга байгууламжийн нөхцөл байдлаас шалтгаалаад музейн сан хөмрөг, үзмэрийн хадгалалтын нөхцөл, горим тодорхой, стандарт шаардлага хангаж чадахгүй байдалд нэлээд бий. 
 
Засгийн газар, яамнаас музейн барилга, байгууламжийг шинэчлэхтэй холбоотой асуудлыг шат дараалан шийдэхийн тулд тодорхой зорилтуудыг Засгийн газрын үйл ажиллагааны хөтөлбөрт тусгасан. Ойрын жилүүдэд орон нутгийн 5 музейн барилга, байгууламж шинэчлэгдэнэ. Улсын томоохон 3 музейн барилга, байгууламж шинэчлэгдэхээр хүлээгдэж байгаа. 
 
Цаашид түүх, соёлын хосгүй үнэт дурсгалт зүйл, тэр Төвхөн хийд өөрөө шашны байгууллага гэдгээр яваад байгаа юм. Гэсэн хэдий ч дотор нь тэр түүх, соёлын хосгүй үнэт дурсгалт зүйл хадгалагдаж байгаа учраас хадгалалт, хамгаалалтын нөхцөл байдал, харуул хамгаалалтад нь зориулж тодорхой хэмжээний зардлыг хуваарилах байдлаар асуудалд хандах тооцоолол хийгээд явж байгаа. 
 
Нийгмийн асуудал дээр тэр ерөнхий Төрийн албаны тухай хууль, Хөдөлмөрийн тухай хууль болон Соёлын тухай хууль дээр бас энэ соёлын ажилтан, албан хаагчдад урамшуулал, нэмэгдэл олгохтой холбоотой зохицуулалтууд тусаад явж байгаа. Энэ хүрээгээр зохицуулагдана. 
 
Ж.Мөнхбат: С.Чинзориг гишүүн тодруулга 1 минут. 
 
С.Чинзориг: Бид сайн ялгаж салгаж ойлгож байгаа биз дээ. Үзмэрийнхээ чанар, үйлчилгээ, үйл ажиллагаанаасаа хамаараад зэрэглэлийн асуудал яригдана. 
 
Өмчийн харилцаа, өмчийн харьяалалтай холбоотой асуудал энэ чинь биш шүү гэдгээ та нар ялгаж байгаа биз. Ингээд ийм нэг ерөнхий зэрэглэл гэж оруулчхаад дараагаар нь үүнийгээ өмчийн харилцаатай холиод өмчийн харьяаллыг өөрчлөх асуудал болгоод ингээд бантан хутгачихгүй биз дээ. Тэрийг ойлгож байна уу? Би протоколд тэмдэглүүлэх гээд асуугаад. Энэ чинь өөр юм шүү. 
 
Миний яриад байгаа өмчийн харилцаа, харьяалал, зэрэглэл хоёр чинь шал өөр ойлголт шүү. Тэрийгээ ялгаж салгаж байгаа биз дээ л гээд байна шүү дээ. 
 
Ж.Мөнхбат: Ч.Ундрам гишүүн хариулъя. 
 
Ч.Ундрам: С.Чинзориг гишүүний асуултад хариулъя. 
 
Энэ зэрэглэл тогтоохдоо бид бас энэ асуудлыг ярьсан юм. Тэгээд энэ “үндэсний музей” бол маш цөөхөн байх юм. 
 
Одоо шинээр баригдаж байгаа “Чингис хааны музей” ч гэдэг юм уу ингээд үндэсний асуудлыг хамарсан ийм маш цөөхөн нэг хоёр гурвын зэрэгтэй л. Тийм олон байхгүй. 
 
Тэгээд энэ байгууламж нь өөрөө төрийн хамгаалалтад байх ёстой гэж бид үзэж байгаа. Тэгээд улсын болон бүс нутгийн гээд дараагийн зэрэглэлүүд. Энэ бол зөвхөн төрийн өмчийн музейнүүдэд хамруулж байгаа. 
 
Бүс нутгийн музей гэдэг нь бид ингэж харж байгаа юм. Одоогийн байгаа энэ олон орон нутгийн музейнүүд хажуудаа дэргэдээ сэргээн засварлах төв гэж уг нь байх ёстой. Олон улсын музейн стандартаараа. Гэвч байхгүй. Тэгэхээр ядаж энэ бүс нутгийн хэмжээний музейнүүд маань хажуудаа сэргээн завсарлах төвтэй байна аа гэсэн…/минут дуусав/
 
Ж.Мөнхбат: Т.Энхтүвшин гишүүн асуулт асууя. 
 
Т.Энхтүвшин: Энэ хууль дээр хамгийн гол асуудал бол энэ үзмэр худалдаж авах асуудал байдаг юм. 
 
Би үүнийг яагаад хэлж байна гэхээр ерөөсөө энэ хөдөө орон нутагт үзмэрээ худалдъя, энэ түүхийн дурсгалтай олон жил уламжлагдаад ирсэн үзвэрүүдээ худалдъя гэсэн айл өрхүүд, иргэд их байдаг юм. 
 
Тэгээд үүнийг худалдаж авах нь хамгийн чухал асуудал болчхоод байгаа юм. 
 
Тэгээд яадаг гэхээр сум нь одоо яадаг юм, мөнгө байдаггүй. Худалдаж авч чаддаггүй. Орон нутаг нь мөнгө байдаггүй. Худалдаж авч чаддаггүй. Улс нь худалдаж авч чадахгүйгээс болоод нөгөө санал тавиад үзмэрээ ингээд музейд өгье гэсэн иргэдийн үзмэрийг авч чаддаггүй асуудал байдаг юм. 
 
Тэгээд энэ хуулийн хамгийн чухал асуудал бол энэ асуудлыг зохицуулсан байх ёстой л гэж би харж байгаа юм. Тухайлбал, одоо юу гэдэг юм, тухайн орон нутаг нь юу гэдэг юм, үзмэр худалдаж авах зардлаа жил жилд нь аймгийнхаа ч юм уу, сумынхаа иргэдийн Төлөөлөгчдийн Хурлаар хэлэлцүүлээд суулгаад явах ёстой юм уу. Нэгдсэн журмаар улс нь суулгаад явах ёстой юм уу гэдэг энэ асуудлыг энэ дээр бүр бодитой тусгаад оруулж ирэх ёстой байгаа юм. 
 
Тухайн аймгийн иргэдийн Төлөөлөгчдийн Хурал жил жилийнхээ сан хөмрөгийг нэмэгдүүлэх төсвийн хөрөнгийг тухайн жилийнхээ төсөвт суулгана ч гэдэг юм уу. Ингэж оруулж ирэхгүй бол наадах чинь бодитой хэрэгжихгүй. Би амьдралтай л юм яриад байна шүү дээ. 
 
Хоёрдугаарт, та хэд энэ хуулийгаа дагаад нэг стандарт гаргачхаарай. Өнөөдөр орон нутагт юм уу, суманд байх музей ямар стандартын барилга байгууламжтай байх ёстой юм гэдэг ийм стандарт гаргахгүй бол сум болгон дээр музей гээд нэг жижигхэн амбаар шиг юм байгаа. Энэ байшинг дөрөв хуваасантай адилхан. Тийм учраас стандартынх нь асуудлыг шийдээрэй. 
 
Гуравдугаар хамгийн чухал асуудал бол энэ актлах, устгах ажлуудаа Төрийн болон орон нутгийн өмчийн тухай хуулиар зохицуулна гээд. Би үүний эсрэг байна. Машин, барилга, байгууламжийг акталдаг, худалддаг, үнэлгээ хийдэг ийм төрийн болон орон нутгийн өмчийн тухай хуулиар зохицуулна гэдэгт бол би эсрэг байна. 
 
Эсрэгээрээ энэ хууль дээр мэргэжлийн комисс байдаг юм уу, яг мэргэжлийн хүмүүс нь ажлын хэсэг гараад үнэлдэг, акталдаг. Энэ асуудлыг ч гэсэн энэ хуулиар зохицуулсан юм байгаа юм уу?
 
 Энэ төрийн болон орон нутгийн өмчийн тухай хуулиар ингээд зохицуулна гэх юм бол мөдгүй шүү. Сум, орон нутаг ганц машин бүтэн нэг жил болж байж актлуулж үнэлүүлдэг шүү дээ. 
 
Тийм учраас энэ асуудлаа нарийвчилж хийж өгөөрэй гэдгийг хэлмээр байна. Тэгээд хамгийн гол асуудал стандартын асуудал шүү. Үнэхээр та хэд. Би нэг юм нь дээр их гайхаад байгаа юм. 
 
Соёлын яам бол одоо юу гэдэг юм боловсролын газар гээд.  Боловсролын яам бол боловсролын газартай шүү дээ. Би бас энэ 2021 онд Соёлын яам бий болсонтой холбогдуулаад аймаг болгон дээр Соёлын газар байгуулагдах юм болов уу гэж бодсон. 
 
Тэгээд байгуулагдаагүй. Тийм учраас соёлын энэ асуудлууд орон нутагт эзэнгүй байж байгаа шүү. Одоо сумдад байж байгаа Соёлын төвийн эрхлэгч байж байна. Доор нь нэг музейн ажилтан гэсэн ийм л ажилтан байж байгаа шүү дээ. Ийм ажилтан байж байгаа. 
 
Тийм учраас энэ асуудлыг нь, боловсон хүчнийхээ асуудал дээр ч гэсэн тодорхой анхаарал хандуулж ажиллахгүй бол ингээд хууль гаргаад хэрэгжихгүй яваад байх вий гэсэн бодолтой байгаа. 
 
Хамгийн гол асуудал бол сан хөмрөгөө нэмэгдүүлэх. Үзмэр худалдаж авах асуудал хамгийн чухал. Мөн хөрөнгө мөнгөний асуудал л хамгийн чухал байдаг шүү дээ. Аймаг дээр ингээд асуудал тавьдаг. Тэгээд үнэлүүлээд тэдэн сая төгрөг гэхээр мөнгө нь олддоггүй. Нөгөө хүн нь нэг жил харна, хоёр жил харна. Ингээд цаашаа гадаад дотоодын хүмүүст худалдаад явдаг ийм л асуудал байж байгаа. 
 
Тэр хувийн үзмэр гэж яриад байна шүү дээ. Тэр ч гэсэн тийм байгаа юм. Нөгөө төр нь худалдаж авахгүй учир хүмүүс нь хувийн хөдөлмөр байгуулъя л гэдэг ийм санаа илэрхийлээд яваад байгаа юм. 
 
Тийм учраас энэ хөрөнгө мөнгөтэй холбоотой асуудал.../минут дуусав/
 
Ж.Мөнхбат: Т.Энхтүвшин гишүүн ерөнхийдөө санал хэлчхэв үү. Тийм ээ. Тэгэхээр манай ажлын хэсэг бол энэ дээр анхаарал тавиарай. 
 
Ер нь гадуур бас ингээд ийм соёлын, дурсгалын, түүхийн ийм үнэт үзвэрүүд өөр дээрээ авч байгаа хувь хүмүүс бол маш олон байна шүү дээ. 
 
Тэгэхээр энд худалдаж авах. Тийм ээ. Яг нөгөө музейн хадгалалт, зориулалт, хамгаалалтаар нь авч цааш нь одоо музей нь өв болгож явуулах энэ асуудлын хувьд. Нэгэнт бид музейн хуулийг анх удаа Монгол Улсад батлах гэж байна, бий болох гэж байна. 
 
Тийм учраас энэ дээр нь сайн тусгаарай. Т.Энхтүвшин гишүүн санал хэллээ. Саналыг ажлын хэсэг анхааралдаа аваарай. 
 
Г.Мөнхцэцэг гишүүн.
 
Г.Мөнхцэцэг: Музей хууль маань анх удаагаа батлагдах гэж байгаа, орж ирж байгаа ийм хуулиа. 
 
Тэгэхээр бид хуулиудыг ерөнхийдөө эхнээсээ эхлүүлээд чанаржуулах, хөрсөн дээр нь сайн буулгаж, хууль маань цаашид амь бөхтэй явах нөхцөл бололцоонуудыг нь хуульдаа тусгаж өгөх нь чухал байгаа. 
 
Тэгэхээр Музейн хууль дээр эхнээсээ ч бас ярьж байсан зүйлүүд маань тодорхой хэмжээгээр тусаж байгаа. Хувийн музейнүүдийг ер нь яаж дэмжих юм. Хувийн үзмэртэй хүмүүсийг ямар чиглэл, горимд оруулах юм. Үндэсний бөгөөд улсын. Бүсчилсэн музей гэдэг бол одоо бас их тийм том санаа, том агуулга. 
 
Манай Монгол Улс чинь тэр чигээрээ ерөөсөө байгалийн музейн орон. 
 
Тийм учраас бүсчилсэн гэдгийг би онцгойлон санал оруулж явуулъя гэсэн саналтай байсан. Бид говьдоо гэхэд л тусдаа музей байгуулж болно. Зүүн зүгтээ, баруун зүгтээ гээд ингээд л бүх чиглэлдээ бид бүсчилсэн музейнүүдийг байгуулах бололцоо нөхцөлүүд нь, бидэнд үнэт баялагууд нь байгаа учраас энэ бол бололцоотой гэж ингэж харж байгаа юм. 
 
Тэгэхээр Музейн хууль маань өнгөрсөн парламентын үед яамгүй байхад явж байсан. Тийм ээ. Явж байсан учраас зарим нэг төрийн зохицуулалтууд юм уу, яамны бодлого, чиглэлийн хүрээнд зарим зүйлүүд нь тусаагүй юм уу даа гэж харж байна л даа. 
 
Хууль дээр яамны чиг үүрэг нь ерөөсөө алга байгаад байгаа юм. Тусгай зөвшөөрөл олгоно, хянаж шалгана гэснээс өөр тийм үүрэг алга байна. Орон нутгийн удирдах байгууллагуудад музейгээ өөд нь татах ямар нэгэн тийм чиг үүрэг нь бас дутуу байгаа юм уу даа гэж би ингэж харсан. Энэ дээр манай ажлын хэсгийнхэн ер нь яаж ажиллаж томьёолж оруулж ирж байгаа юм бэ гэдгийг тодотгоод асуучихъя. 
 
Хоёрт, Т.Энхтүвшин гишүүн, ер нь олон гишүүдийн яриад байгаатай би бас санал нэг байгаа. 
 
Ер нь энд тэндээс олсон ганц нэг юмнуудаа зарим нэг хүмүүс тэр хааны юм, энэ хатны юм гээд л ингээд л даа давшгүйгээр үнэлчихдэг өөрсдөө. Тэгээд үүнийг чинь төрд байлгах юм уу, хувьдаа байлгах юм уу гээд, хадгалалт, хамгаалалт гээд л янз бүрийн зүйл дээр үнэлэлт дүгнэлт өгөөд музейн үзмэр болгох тал дээр учир дутагдал их байдаг. Нэг. 
 
Хоёр гэвэл хөдөө орон нутгуудаар явж байхад зарим нэг сумдын музейнүүдэд манай хошууны тамга, энэ аймгийн, энэ сумын музейд байдаг юм. Үүнийгээ бид аймаг дээрээ шилжүүлэн авах шаардлагатай байна. Бид орон нутагтаа гэдэг юм уу, сумандаа, сумынхаа музейд, энэ манай сумын бахдал болсон тамга, дардас ч байдаг юм уу, юу ч байдаг юм үүнийгээ бид музейдээ авах шаардлагатай байгаа юм. 
 
Гэхдээ хооронд нь шилжүүлэг хийх зохицуулалт байдаггүй юм байна. Хуульдаа. Тийм учраас энэ тал дээр та сайн анхаар ч байгаарай гээд байдаг. Хөдөө орон нутгуудаар явж байхад манай соёлын ажилтан, музейхэн маань бас их ярьдаг. Ийм зохицуулалтыг нь хуульдаа бас хийж өгч чадаж байна уу, үгүй юу гэдэг дээр асуулт байна. 
 
Тэгээд зарим нэг зүйл дээр би бас зарчмын зөрүүтэй санал гаргаад оруулсан байгаа. Тэгээд дэмжигдээд явчих байх гэж ингэж бодож байна. 
 
Хамгийн гол нь зөвхөн энэ хууль бол нэг ямар нэгэн журамласан, үүрэгжүүлснээр илүүгээр хадгалах, хамгаалах гэдэг тэр музейн үндсэн мөн чанарыг агуулсан ийм хууль байх ёстой. Энэ дээр манай ажлын хэсэг илүү их анхаарч ажилласан болов уу гэж харж байгаа шүү. Тийм. 
 
Ер нь төрийн захиргааны байгууллагатай холбогдох журмыг нь л сайн баталж өгч хяналт тавих тал дээр нь энэ хуульдаа тусгаж өгөх нь зүйтэй байгаад байгаа юм. Тийм. 
 
Тэгэхээр хоёр зүйлийн асуулт асуусан. Энэ хуульд ямар зохицуулалтаар орж ирсэн бэ гэдэг дээр нь нэг хариулт өгчхөөрэй. 
 
Б.Даваацэрэн дарга, М.Батбаяр сайд хоёр хариулчихвал зүгээр болов уу. 
 
Ж.Мөнхбат: М.Батбаяр дэд сайд хариулъя. 
 
М.Батбаяр: Г.Мөнхцэцэг гишүүний асуултад хариулъя. 
 
Тэгэхлээр Музейн тухай хууль маань бүхэлдээ соёлын өвийг бүртгэх, баталгаажуулах, хадгалж хамгаалах, судалж сурталчлах, түгээн дэлгэрүүлэх гэдэг ийм үндсэн агуулга байгаа. 
 
Тэгэхээр Засгийн газрын бүрэн эрх яамтай холбоотой зохицуулалтыг Соёлын өвийн тухай хууль дээрээ нарийн тодорхой байгаа учраас бид давхардуулж Музейн хуульдаа оруулаагүй. Соёлын өвийн тухай хуулиараа явна. Энэ дээр ороогүй бусад зохицуулалтаа яамны үүргийг оруулсан байгаа. 
 
Ж.Мөнхбат: Ч.Ундрам гишүүн тодруулъя.
 
Ч.Ундрам: Г.Мөнхцэцэг гишүүний асуултад хариулъя. 
 
Музейн тухай хуулийн суурь хууль нь Соёлын тухай хууль, мөн Соёлын өвийн тухай хууль гэсэн ийм хоёр хууль байгаа. 
 
Энэ суурь том хоёр хууль дээр нэмэгдээд энэ Музейн тухай хуулийн зохицуулалтууд орж ирж байгаа гэж ойлгож болно. 
 
Тэгэхээр музейн үзмэрт байгаа соёлын өвийг Соёлын өвийн тухай хуулийн 35 дугаар зүйлд худалдан авах, түрээслэх, худалдах, түр солилцох асуудлууд нь энд орчихсон байгаа. Мөн хэрвээ хувь хүн өөрийнхөө тэр соёлын өвийг заръя гэвэл хамгийн түрүүнд Засгийн газарт санал тавина гэсэн зохицуулалт хүртэл Соёлын өвийн тухай хуульдаа орчихсон байгаа. 
 
Дээрээс нь Соёлын тухай хууль маань бас шинэчлэгдэн найруулагдаж байгаа. Соёлын тухай хуульд бид музейн ажлын хэсэгтэй ярьж байхдаа энэ орон нутагт байгаа соёлын асуудал хариуцсан хүмүүс нь музей ч бай, соёлын орон нутаг сурталчлах төвүүд ч бай энэ газруудынхаа үйл ажиллагаанд хяналт тавьж ажиллана гэдэг зүйлийг тэр Соёлын тухай хуулиараа нийтэд нь зохицуулъя гэдэг байдлаар оруулж өгье гэсэн учраас тусгайлан энд нь ганцхан “музей” гэж оруулаагүй шүү гэдгийг хэлмээр байна. 
 
Ж.Мөнхбат: 1 дүгээр микрофон. Б.Даваацэрэн дарга нэмэлт. Г.Мөнхцэцэг гишүүн тодруулчих. Тэгээд нэг мөсөн хариулах юм уу? Б.Даваацэрэн.
 
Б.Даваацэрэн: Хуулийн төсөлд музей хоорондын харилцааг хөгжүүлэх талын асуудлыг нээлттэй үлдээсэн. 
 
Энд ялангуяа тэр үзмэр, эд өлгийн зүйлийг түр хугацаагаар солилцох, түр хугацаагаар түрээсэлж үзэсгэлэн бусад арга хэмжээнд ашиглах асуудал нээлттэй байгаа. 
 
Дээрээс нь тэр соёлын өвийг худалдаж авахтай холбоотой, музей үзмэрийг худалдаж авахтай холбоотой харилцааг зохицуулах зохицуулалт төслийн 11 дүгээр зүйлд байгаа. Үүнтэй холбоотой нарийвчилсан зохицуулалтыг Засгийн газар журамлаад явахаар тусгасан байгаа. 
 
Ж.Мөнхбат: Гишүүд асуулт асууж, хариулт авлаа. 
 
Одоо Улсын Их Хурлын дэгийн тухай хуулийн дагуу зүйл бүрээр хэлэлцэж санал хураана. Ингээд санал хураалтаа эхэлье. Хэлэлцэж байгаа зүйл дээр асуулт асуух гишүүд байвал дэгийн хуулиар чөлөөтэй байж болно. 
 
Музейн тухай хуулийн төслийн 1 дүгээр зүйл дээр саналтай гишүүн байна уу? Алга байна. 
 
Музейн тухай хуулийн төслийн 2 дүгээр зүйл дээр саналтай гишүүн байна уу? Алга байна. 
 
3 дугаар зүйл саналтай гишүүн байна уу? Ажлын хэсгийн санал байгаа юм байна. 
 
1.Төслийн 3 дугаар зүйлд доор дурдсан агуулгатай 3.2 дахь хэсэг нэмэх:
 
“3.2.Хуульд өөрөөр заагаагүй бол төрийн болон орон нутгийн өмчийн галерейн үйл ажиллагааг энэ хуулиар зохицуулна.” 
 
Ажлын хэсгээс ийм саналыг оруулж ирж байгаа юм байна. Энэ саналаар санал хураана. Дэмжье гэсэн саналын томьёоллоор санал хураалт. 
 
7 гишүүн дэмжиж, 63.6 хувийн саналаар санал дэмжигдлээ. 
 
Музейн тухай хуулийн төслийн 4 дүгээр зүйл дээр саналтай гишүүн байна уу? 
 
Ажлын хэсгээс санал ирж байгаа юм байна. 
 
2.Төслийн 4 дүгээр зүйлийн 4.1.1 дэх заалтыг доор дурдсанаар өөрчлөн найруулах:
 

“4.1.1.“музей” гэж соёлын үнэт зүйлийг бүртгэх, цуглуулах, хадгалж хамгаалах, судлах, сурталчлах, түгээн дэлгэрүүлэх чиг үүрэг бүхий ашгийн төлөө бус соёл, эрдэм шинжилгээний байгууллагыг;” гэсэн ийм ажлын хэсгийн санал гарсан байна. Энэ саналыг дэмжье гэсэн саналын томьёоллоор санал хураалт. 
 
Санал хураалтад 9 гишүүн дэмжиж, 81.8 хувийн саналаар санал дэмжигдлээ. 
 
Хуулийн төслийн 5 дугаар зүйл дээр саналтай гишүүн байна уу? Ажлын хэсгийн 4 санал оруулж ирсэн байна. 
 
3.Төслийн 5 дугаар зүйлийн 5.2 дахь хэсгийг доор дурдсанаар өөрчлөн найруулах:
 
“5.2.Музейн үзэл баримтлалыг үүсгэн байгуулагч нь батлах бөгөөд орон нутгийн болон хувийн өмчийн музейн үзэл баримтлалыг соёлын асуудал эрхэлсэн Засгийн газрын гишүүнтэй зөвшилцөнө.” 
 
Ажлын хэсгийн саналаар санал хураалт явуулъя. 
 
81.8 хувийн саналаар санал дэмжигдлээ. 
 
Дараагийн санал.
 
4.Төслийн 5 дугаар зүйлийн 5.5 дахь хэсгийг доор дурдсанаар өөрчлөн найруулж, 5.5, 5.6 дахь хэсэг болгох:
 
“5.5.Музейн үйл ажиллагаа эрхлэх тусгай зөвшөөрлийг 8 жилийн хугацаагаар олгоно. 
 
5.6.Тусгай зөвшөөрөл сунгах, түдгэлзүүлэх, хүчингүй болгох асуудлыг Аж ахуйн үйл ажиллагааны тусгай зөвшөөрлийн тухай хуульд заасан журмын дагуу шийдвэрлэнэ.” 
 
Санал гаргасан ажлын хэсэг. Санал хураалт. 
 
7 гишүүн дэмжиж, 63.6 хувийн саналаар санал дэмжигдлээ. 
 
Г.Мөнхцэцэг гишүүн, П.Анужин гишүүн дэмжсэн юм байна шүү. Г.Мөнхцэцэг гишүүний микрофоныг өгье. 
 
Г.Мөнхцэцэг: Би ажлын хэсэгт ороогүй учраас асууж байна л даа. 
 
Музейн үйл ажиллагааг эрхлэх тусгай зөвшөөрлийг 8 жилийн хугацаагаар олгоно гэж байна. 
 
Өмнө нь хугацаагүй байсан. 8 жилээр гэхээр ямар учиртай юм? Тэгээд энэ чинь өвөөсөө давсан. Ямар хугацааг нь. Эрхлэх зөвшөөрөл гээд байгаа байхгүй юу. Тусгай. Үүнийг юу гэж ойлгох юм бэ? Энэ дээр хариулт байна уу? 
 
Ж.Мөнхбат: Миний ойлгож байгаагаар эхний 4 жилийн дотор төлөвлөгөөгөө шинэчилнэ гэж байгаа. Тийм ээ. 4 жилд нь үнэлгээгээ хийлгэнэ. 8 жилийн дараа сунгана гэсэн ийм л ойлголтоор ажлын хэсэг оруулж ирж байгаа гэж ойлгож байгаа. Зөв үү? 
 
М.Батбаяр дэд сайд хариулъя. С.Чулуун сайд хариулах юм уу? С.Чулуун сайд 3 дугаар микрофон. 
 
С.Чулуун: Баярлалаа. Музейн тухай хуулиар анх удаагаа бүх төрлийн музейг тусгай зөвшөөрөл олгох ийм заалт орж ирж байгаа юм. 
 
Тэгээд энэ 6 жилийн хугацаатай. Эхлээд 6 жилийн хугацаатай дүгнэнэ. Тийм ээ. Үзүүлэг дэглэлтийг дүгнээд, тэгээд 4 жил тутам үнэлээд, тэгээд 8 жилээр хугацааг нь сунгаад явах, цаашаа сунгагдаад явах. Өөрөөр хэлбэл нөгөө музейд тавигдах стандарт шаардлага, бусад зүйлээ хангасан эсэхээр цаашаа үргэлжлээд явах ийм заалт л орж байгаа юм. 
 
Ж.Мөнхбат: Г.Мөнхцэцэг гишүүн хариулт болсон уу? 
 
Санал хураалт яваад дэмжигдчихсэн. Тэгэхээр сая С.Чулуун сайд тайлбар хийлээ. 
 
Дэгээр зүйл бүрээр хэлэлцэнэ гэж байгаа учраас асуулт асуугаад санал хэлэх эрх Байнгын хорооны гишүүдэд нээлттэй байгаа. Зүйл, заалт бүр дээр. 
 
Ингээд ажлын хэсгийн санал дэмжигдлээ. 
 
5.Төслийн 5 дугаар зүйлийн 5.6, 5.7 дахь хэсгийг хасах гэсэн ажлын хэсгийн санал орж ирж байна. Санал хураалт. 
 
10 гишүүн дэмжиж, 90.9 хувийн саналаар санал дэмжигдлээ. 
 
6.Төслийн 5 дугаар зүйлийн 5.8 дахь хэсгийг доор дурдсанаар өөрчлөн найруулах:
 
“5.8.Музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болно. Зөвлөлийн үйл ажиллагааны үлгэрчилсэн дүрмийг соёлын асуудал эрхэлсэн Засгийн газрын гишүүн батална.” 
 
Ажлын хэсгийн санал байна. Б.Баярсайхан гишүүн. 
 
Б.Баярсайхан: Та бүхэндээ энэ өдрийн мэнд хүргэе. 
 
Энэ Музейн хуулийн 5.8 дээр төрийн болон орон нутгийн өмчийн музейд олон нийтийн зөвлөлтэй байж болно. Зөвлөлийн үйл ажиллагааны үлгэрчилсэн журмыг соёлын асуудал эрхэлсэн Засгийн газрын гишүүн батална гэж байсныг одоо ажлын хэсгийн саналаар музейн дүрэмд заасан бол музейн үйл ажиллагаанд дэмжлэг үзүүлэх чиг үүрэг бүхий олон нийтийн зөвлөл ажиллаж болно. Зөвлөлийн үйл ажиллагааны үлгэрчилсэн дүрмийг соёлын асуудал эрхэлсэн Засгийн газрын гишүүн батална гэж орж ирж байгаа юм байна. 
 
Тэгээд миний санал “байж болно” биш. “Байна”. “Олон нийтийн зөвлөлтэй байна” гэж байх санал байна. Яагаад гэвэл “олон нийтийн зөвлөл” байх юм бол ямар ч тохиолдолд нэг талаасаа дэмжлэг. Нөгөө талаасаа хяналт тавих сайн талтай. 
 
Ер нь музей гэдэг өөрөө тэр чигтээ тухайн улсын буюу тухайн орон нутгийн түүх байдаг. Тэр музей рүү ороод ингээд харахад, биднийг харахад ямар нэгэн модоор, чулуугаар харахад хэн нэгэн мэдэхгүй хүний хувьд үнэ цэнэгүй юм шиг боловч бүх зүйлс үнэ цэнэтэй бөгөөд бүх үзмэрүүд түүх өгүүлж байдаг гэж боддог. 
 
Тийм учраас энэ өмчлөлийн хэлбэр үл харгалзан музей нь олон нийтийн хяналтад байх нь зөв гэж бодож байна. “Байж болно” биш. “Хяналтын зөвлөлтэй байна” гэсэн. 
 
Ж.Мөнхбат: Ажлын хэсгийн ахлагч тайлбар хэлье. Ч.Ундрам гишүүн. 
 
Ч.Ундрам: Б.Баярсайхан гишүүний санал дээр нэг тайлбар хэлэх гэсэн юм. 
 
Энэ асуудлыг бид ажлын хэсэг дээр нэлээн ярьсан юм. Тэгээд мэдээж олон нийтийн хяналт байх нь зөв гэж бид үзэж байгаа. Гэхдээ орон нутгийн олон жижигхэн музейнүүд байгаа юм. Тэр болгон ингээд зөвлөлтэй байна гэхээр тэнд оролцох эрдэмтдийн хүрэлцээ орон нутаг, сумдад хэр байх юм. 
 
Дээрээс нь хувийн жижигхэн музейтэй хүн болгон ингээд хажуудаа зөвлөл ажиллуулна гэхээр хүндрэлтэй учраас бид энэ Үндэсний болон улсын, тэгээд томоохон чухал чухал музейнүүддээ ийм зөвлөлтэй байлгаад явчихвал илүү зүгээр юм болов уу. Тэгэхгүй бол бүр нэг жижигхэн сумын жижигхэн музей байлаа гэхэд дахиад тэр зөвлөл байна гээд. Тэр нь хаанаас хэнийг сонгож оруулах вэ. Тэнд байгаа боловсон хүчний чадавх ямар байгаа билээ гэх мэтчилэн маш олон асуудлууд араас нь гарч ирсэн учраас ингэж оруулсан байгаа юм. 
 
Ж.Мөнхбат: Тайлбар ойлгомжтой байх. 
 
Тэгэхээр 5.8 дээр хоёр санал. Ажлын хэсгээс санал орж ирсэн. Б.Баярсайхан гишүүн бас зарчмын зөрүүтэй санал гаргаж байгаа юм байна. 
 
Тэгэхээр Их Хурлын дэгийн тухай хууль дээр 39.18 дээр төслийн зүйл, хэсэг, заалт тус бүрээр хоёр ба түүнээс дээш саналын томьёолол гарсан тохиолдолд хамгийн эхэнд ирүүлсэн саналаар санал хураалт явуулахдаа бусад саналыг танилцуулж санал хураалгах бөгөөд уг санал дэмжигдвэл бусад санал дэмжигдээгүйд тооцож тэдгээр саналаар санал хураалт явуулахгүй гэсэн дэгийн зохицуулалт, заалттай. 
 
Тийм учраас 5.8-д байгаа энэ заалт эхэлж ажлын хэсгээс санал ирсэн учраас энэ заалтаар санал хураана. Гэхдээ Б.Баярсайхан гишүүний гаргаж байгаа “олон нийтийн зөвлөл ажиллаж болно” гэдгийг “олон нийтийн зөвлөл ажиллана” гэдгээр санал гаргаж байгаа юм байна. Тийм ээ. 
 
Тэгэхээр Б.Баярсайхан гишүүний саналыг дэгийн хуулийн дагуу, 39.18-ын дагуу би албан ёсоор уншиж танилцуулаад эхэнд нь орж ирсэн ажлын хэсгийн саналаар санал хураана. Хэрвээ ажлын хэсгийн санал дэмжигдвэл Б.Баярсайхан гишүүний гаргасан саналаар санал хураалт явуулахгүй. Дэмжигдээгүйд тооцогдоно. Ажлын хэсгийн санал дэмжигдэхгүй бол Б.Баярсайхан гишүүний санал дэмжигдсэнд тооцно гэж ингэж явагдах нь байна шүү гэдэг тайлбарыг хэлье. 
 
Ингээд ажлын хэсгийн эхэнд оруулж ирсэн ажлын хэсгийн саналаар санал хураалт явуулъя. Дэмжье гэдэг саналын томьёоллоор. Санал хураалт. 
 
6 гишүүн дэмжиж 54.5 хувийн саналаар санал дэмжигдлээ. 
 
Тийм учраас Б.Баярсайхан гишүүний гаргасан санал дэмжигдэхгүйд тооцогдож байна. Санал хураахгүй гэсэн үг. 
 
6 дугаар зүйл дээр ажлын хэсгээс санал ирсэн. 
 
Төсөлд доор дурдсан агуулгатай 6 дугаар зүйл нэмэх:
 
“6 дугаар зүйл.Музейн зэрэглэл
 
6.1.Засгийн газар төрийн өмчийн музейд үндэсний, улсын, бүс нутгийн зэрэглэл тогтооно. 
 
6.2.Үндэсний музей нь төрөл, үйл ажиллагааны чиглэлээр бусад музейг мэргэжил, арга зүйгээр хангаж ажиллана. 
 
6.3.Үндэсний музей төрийн хамгаалалтад байна. 
 
6.4.Аймаг, нийслэлийн музей орон нутгийн байгаль, түүх, соёлын үнэт зүйлийг судлах, сурталчлах, сумын музей орон нутгийн байгаль, түүх, соёлын үнэт зүйлийг сурталчлах чиг үүрэгтэй байна.” 
 
Санал гаргасан ажлын хэсэг. Ё.Баатарбилэг гишүүн. 
 
Ё.Баатарбилэг: Энэ үндэсний, улсын, бүс нутгийн гээд зэрэглэл тогтоож байгаа юм л даа. 
 
Зэрэглэл тогтоох бол нэг хэрэг. Одоо энэ ийм шүү дээ. Зэрэглэл тогтоогоод жишээлэхэд эрүүл мэндийн салбар дээр улсын нэг, хоёр, гуравдугаар эмнэлэг гэж яваад л. Бүсийн оношилгооны төв гээд л аймгийн нэгдсэн эмнэлэг гээд явдаг шүү дээ. 
 
Тэгэхдээ улсын тэр том эмнэлгүүд нь аймаг, орон нутгийнхаа юмыг мэргэжил, арга зүй, янз бүрийн юмаар хангах тийм юм бол байхгүй л дээ. Нарийвчилсан тэр хагалгаа, янз бүрийн юмандаа ордог. Тэрүүгээр зүгээр жишээ болгож байгаа юм шүү. 
 
Үндэсний музей нь үүгээр болохоор бусад музейнүүдийг мэргэжил, арга зүйгээр хангаж ажиллана гээд байгаа нь хэр оновчтой юм бол? Мэдээж бүх музейнүүдэд мэргэжилтнүүд, музейн мэргэжилтнүүд ажиллана шүү дээ. 
 
Энэ мэргэжил, арга зүйгээр хангах юмаа Соёлын яам, Соёлын яамны чинь дэргэд Соёлын газар байна. Агентлаг. Агентлагт ч гэсэн энэ музейн асуудал хариуцсан орон тооны төрийн албан хаагчид мэргэжил, арга зүйгээр хангаад байж байгаа шүү дээ. Энэ мэргэжил, арга зүйгээр хангана гэж байгаа байхгүй юу. 
 
Тэгэхээр энэ Соёлын агентлаг дээр байгаа музейн ажилтнууд чинь ямар хэрэгтэй юм? Одоо ингээд нэг үндэсний музей нь бусад бүх музейнүүдийнхээ дарга музей нь л болох гээд байна л даа. 
 
Зэрэглэл тогтоох бол нэг хэрэг. Яг энэ зэрэглэлээрээ үйл ажиллагааг нь ингээд дээрээс нь доош нь бие биеэнд нь хамааруулж болж байна уу, үгүй юу? Энэ дээр та бүхэн энэ заалтыг шинээр орж байгаа болохоор би тэгээд. Энэ заалтыг ингэж оруулж байгаа нь ямар учиртай юм бэ? Болж байгаа юм уу энэ чинь. 
 
Бусад музейнүүд чинь энэ дээр яана. Одоо хувийн музейнүүд гэж гарч ирнэ. Хувийн музейнүүд чинь үндэсний музей, хувийн музейнүүдийн дарга болох гээд байдаг. Тийм ээ. Ингээд тийм үл ойлголцол эрх зүйн талаасаа тийм үл ойлголцол гарах юм биш үү гэсэн ийм асуулт байна. 
 
Ж.Мөнхбат: С.Чулуун сайд хариулна. 
 
Гэхдээ энэ дээр би бас адилхан санаатай асуулт асуух учраас нэг мөсөн хариулсан нь зөв байх. 
 
Жишээлбэл, ажлын хэсгийн оруулж ирж байгаа саналын 6.2, 6.3 хоёр дээр Та бүхэн нэг анхаараач. 6.2 бол саяны Ё.Баатарбилэг гишүүний ярьж байгаа санаа байна. Өөрөөр хэлэх юм бол Үндэсний музей бол одоо хамгийн том дарга музей болоод бусад музейнүүдээ мэргэжил, арга зүйгээр хангадаг. Бусад нь доор нь чиглэл авдаг, мэргэжил, арга зүйн зөвлөгөө авдаг ийм музейнүүд байх нь. Одоо энэ төслөөр бол. 
 
6.3 дээр үндэсний музей төрийн хамгаалалтад байна гэж байна. Төрийн хамгаалалтад байна. 
 
Тэгэхээр Байгалийн түүхийн музей ч юм уу, жишээлбэл археологийн музей бол хамгаалалтад байхгүй. Төрийн хамгаалалтад. Чингис хаан, бусад музей бол хамгаалалтад байхгүй байна гэж. Занабазарын музей ч юм уу, Богд хааны музей ч юм уу. Ийм санаа энд бас яваад байгаа юм биш биз дээ. Энэ 6.3 дээр. Энэ дээр давхар хариулт өгчихье.
 
С.Чулуун: Баярлалаа. Өмнөх ажлын хэсэг дээр ярилцахад би байсан. Бид хэд ч бас яаман дээрээ хэд хэд ярилцсан. 
 
Ер нь одоо хүртэл явж ирсэн функцээрээ Үндэсний музей нэг үүрэг нь бусад музейнүүдтэй мэргэжил, арга зүйгээр хангаж ажиллаж байгаа. Үндэсний музей нь цаашдаа төрөл, үйл ажиллагааныхаа чиглэлээр бусад төвийн болон орон нутгийн өмчийн, хувийн бусад бүх хэлбэрийн музейнүүдэд мэргэжил, арга зүйгээр хангаж ажиллахыг хэлж байгаа. Түүнээс ямар нэгэн харьяаллын юм уу, шууд удирдлагын юм уу ийм зүйл бол байхгүй. 
 
Энэ бол бүр олон улсын жишиг л дээ. Одоо жишээлбэл Солонгосын үндэсний музей яг энэ үүргийг хүлээж ажилладаг. Одоо хамгийн том музейн бүх юугаа мэргэжил, арга зүйн хувьд хангаж ажиллаж байгаа гэсэн ийм санаагаар орж байгаа. 
 
Хоёрт нь, үндэсний музей төрийн хамгаалалтад байна гэдэг дээр өмнө нь ажлын хэсэг дээр нэлээд ярина. 
 
Энэ Үндэсний архив, Үндэсний номын сан төрийн хамгаалалтад байна гэдэгтэйгээ адилхан. Тэр хуульд яг ийм заалт юутайгаар орчихсон заалт байгаа юм. Тэгэхдээ нөгөөдүүл нь хамгаалалтгүй байна гэсэн үг бас биш. Энэ төрийн хамгаалалтад. Одоо Чингис хааны музей бол үндэсний статустай болсон тохиолдолд үүнийг дотоодын цэргээр хамгаалуулах, тусгай хамгаалалтад орж байгаа юм. Энэ магадгүй хуулийн хэлэлцүүлэг дээр Сангийн яам эсэргүүцэж магадгүй л дээ. Хууль зүйн яам. Орон тоо. Нөгөө харж хандах зардал хөлс гээд ингээд асуудлууд үүсэж магадгүй. 
 
Гэхдээ ер нь ингэж заалт оруулж байж үндэсний статустай гол том хэмжээний юунуудаа төрийн хамгаалалтад давхар байлгах явдал явж байгаа юм. 
 
Үндэсний архив, Үндэсний номын сан гээд. Эд нар бүгдээрээ дотоодын цэргээр бас давхар хамгаалуулж байдаг юм. 
 
Ж.Мөнхбат: Ч.Ундрам гишүүн энэ дээр нэмэлт ажлын хэсгийн даргын хувьд бас хариулчих. 
 
Гэхдээ ийм байна. Энэ 6.3 дээр байгаа юм чинь одоо жишээлбэл Үндэсний музей гэхээр бид энэ Төрийн ордын баруун талд байгаа музейг ойлгож байгаа. Тийм үү. Гэтэл Чингис хаан музей байгуулагдаж байна. Занабазарын музей, Богд хааны музей. Одоо ингээд энэ дэлхийд хосгүй түүх соёлын үнэт өвтэй ийм музейнүүд байна. Тэгэхээр яг одоо ингээд жишээлбэл музейн хууль батлагдаад явахад Үндэсний музей улсын хамгаалалтад байна. Бусад нь улсын хамгаалалтад байхгүй байна гэдэг санааг ер нь энэ дээр ингээд энэ 6.3 дээр чинь явж байгаа юм биш биз дээ. Тэгж ойлгогдоод цаашдаа явах вий дээ. 
 
Ч.Ундрам гишүүн энэ дээр хариулъя. 
 
Ч.Ундрам: Яг энэ асуудлыг бид бас нэлээн их ярьсан юм. Тэгээд энэ төрийн тусгай хамгаалалттай обьектын жагсаалтыг Засгийн газар тогтоодог юм билээ. 
 
Одоо Төрийн ордон, Үндэсний архив ч гэдэг юм уу ингээд тогтоодог юм билээ. 
 
Энэ зардал мөнгө нь бүгд улсаас гардаг. Тэгээд төрийн тусгай цэрэг, цагдаа нар очиж хамгаалдаг юм билээ. Бусад объектыг улс угаасаа хамгаалж байгаа. Тэгээд бид төр болон улсын ч юм уу бүх музейг улс хамгаална, төрийн хамгаалалт, тусгай хамгаалалтад байна гэх юм бол тусгай хамгаалах гээд байгаа байхгүй юу. Тэгэхээр илүү зардал, орон тоо гээд ингээд маш олон асуудал араас нь гарна гэж бодож байгаа. 
 
Тэгээд зэрэглэл тогтоосон бас нэг шалтгаан нь өөр өөр стандарт мөрдөх юм. Одоо Чингис хааны музейн стандарт гэдэг бол маш өндөр стандарттай байна гэхэд сумын музейн стандарт бол арай өөр байна. 
 
Дээрээс нь хүний нөөцийн мерит зарчмыг хэрэгжүүлэх асуудал энд гарч байгаа. Сумын музейд сан хөмрөгчөөр ажиллаж байгаад дэвшээд бүс нутгийн музейд ажиллах ч юм уу ийм мерит зарчмыг бид хэрэгжүүлэх боломж энэ зэрэглэл тогтоосноос үүдэн бий болно гэж үзэж байгаа. Гэх мэтчилэн асуудлууд байгаа. 
 
Энэ Үндэсний музей нь бусад музейдээ арга зүйн зөвлөгөө өгнө гэдэг нь Засгийн газраас өргөн баригдсан төсөл дээрээ ч бас байгаа. Одоо ч яг ингээд хийгдээд явж байгаа. Тэгээд дээрээс нь маш нарийн мэргэжлийн кураторч гэдэг юм уу, сан хөмрөгч нар энэ Үндэсний музейд л ажиллаж байгаа. Түүнээс соёл, урлагийн газарт байхгүй. 
 
Ж.Мөнхбат: Ё.Баатарбилэг гишүүн нэмэлт тодруулга. 
 
Ё.Баатарбилэг: Тэгэхээр яах вэ энэ мэргэжил, арга зүйгээр хангана гэдгийгээ жаахан дутуу тайлбарлах шиг боллоо. Мэргэжил, арга зүйгээр хангах маш олон юмнууд байгаа л даа. 
 
Тэгэхдээ нэг хэсэг нь л байхгүй юу. Саяын сайдын хариулж байгаагийн. Тэгэхээр энэ дээрээ та бүхэн эргэж бодоорой. 
 
Тэр 6.4 дээр аймаг, нийслэлийн музей, орон нутгийн байгаль, түүх, соёлын үнэт зүйлийг судлах, сурталчлах. Сумынх нь болохоор сурталчлах чиг үүрэгтэй байна гэж. 
 
Энэ чиг үүргийг ингэж зааж болж байна уу, үгүй юу. Музей гээд үндсэн нэр томьёо чинь байгаа шүү дээ. Тэгэхээр энэ хоёр чиг үүргээр бол аймаг, нийслэлийн музей бол хадгалалтын асуудал хариуцахгүй болчихлоо. Сумынх бол судлах, хадгалах, хариуцахгүй зөвхөн сурталчлах, хадгалах, хариуцахгүй болчихлоо шүү дээ. 
 
Үндсэн музей гээд тодорхойлолт, нөгөө нэгдүгээрт музей гэж юуг хэлэх вэ гээд 4 дүгээр зүйл дээр байгаа тэр тодорхойлолтууд чинь музей гэж хадгалах, сурталчлах, хамгаалах.../минут дуусав/
 
Ж.Мөнхбат: Нэмэлт 1 минут. Ё.Баатарбилэг гишүүнд. 
 
Ё.Баатарбилэг: Музей гэж юуг хэлэх вэ гээд хуулийн чинь нэр томьёон дээр байгаа юм чинь энэ дотор чинь байхгүй болж байна шүү. 6.4-ийг харж байгаа биз. 
 
Аймаг, нийслэлийн музей бол судлах, сурталчлах. Сумынх бол ганцхан сурталчлах чиг үүрэгтэй байна л гээд орчхож байна шүү дээ. 
 
Энэ дээр чинь музей чинь хадгалж хамгаалах гэдэг юм чинь хамгийн гол юм орж ирж байгаа шүү дээ. Тэгэхээр энэ нь байхгүй болж орж ирж байгаа нь ямар учир байгаа юм. Энэ дээрээ бас анхаараарай гэж хэлье. 
 
Ж.Мөнхбат: Тэгэхээр ийм байна. Манайхан. Энэ 6.4 ажлын хэсэг дээрээ Та бүхэн ярьсан юм уу? Нэгдүгээрт. 
 
Хоёрдугаарт, зарчмын зөрүүтэй санал гаргаад. Тийм. Зарчмын зөрүүтэй санал гаргаж оруулахгүй бол саяын Ё.Баатарбилэг гишүүний яриад байгаа шиг тийм асуудал үүсэж мэдэхээр байна. 
 
Хоёрдугаарт, тэр 6.3 дээр байж байгаа. Одоо ганцхан Үндэсний музейг л дотоодын цэрэг юм уу, төрийн хамгаалалтад авна гээд ингэж ярьдаг. Гэтэл одоо энэ Занабазарын музей, Богд хааны музей, Чингис хааны музей, Байгалийн түүхийн музей гээд энэ чинь дэлхийд хосгүй үнэлэхийн аргагүй ийм өв соёлын үнэт олдворууд байгаа шүү дээ. 
 
Одоо өнөөдрийн бид музейн тухай хуульгүй байсан учраас өнөөдрийн нөхцөл байдал бол бараг хамгаалалтын компани ч биш тухайн музей нэг харуул хамгаалалтын жижүүр маягийн ажилтан цалинжуулж аваад л ингээд хамгаалаад л энэ дэлхийд хосгүй үзмэрүүдийг хамгаалаад л явж байгаа. Үүнээс чинь болоод нөгөө үзмэр хулгайд алдагдах, солигдох гээд л өмнөх жилүүдэд гарч байсан янз бүрийн зовлон чинь энд л гарч ирсэн л дээ. 
 
Тэгэхээр одоо яг ингээд шууд заагаад явчхаар бусад музейнүүд нь төрийн хамгаалалтад байхгүй юм уу? Бусад үзмэрүүд нь байхгүй юм уу гэдэг нэг ийм хоёрдмол ойлголт бий болох гээд байна шүү. С.Чулуун сайд нэг тодруулга нэмэлтээр өгөөч. 
 
С.Чулуун: Тийм ээ. Өмнөх ажлын хэсэг дээр бас нэлээн яригдсан. Томьёолол нь яг тэгж харагдахаар байгаа юм. 
 
Монгол Улсын Засгийн газар төрийн өмчийн музейнүүдийг үндэсний, улсын, бүс нутгийн гэж зэрэглэл тогтоож байгаа юм. 
 
Хэрвээ үндэсний гэдэг энэ музейн зэрэглэл дээр энэ зэрэглэлийг хангаж байгаа Чингис хааны музей юм уу, Монголын Үндэсний музей юм уу, хааны ордон музей юм уу гэсэн энэ зэрэглэлийг хангаж байвал орох ийм нөхцөл байгаа юу. Эсвэл ганц үндэснийхээ музейг хамгаалах гэж байгаа юм уу гээд ийм хоёр асуудал яригдсан юм. 
 
Хэрвээ яах вэ архив дээр бол ганц архивыг гээд заачихсан байгаа юм л даа. Хэрвээ тэгж төрийн хамгаалалтад нэг гэрээт харуул биш, зүгээр нэг жижүүр биш, одоо хамгаалдаг биш болгоё гэвэл үндэсний болон улсын зэрэглэлтэй музейг төрийн хамгаалалтад байлгана гэж орох нэг бололцоо байгаа юм. 
 
Ж.Мөнхбат: 6.3 дээр чинь “үндэсний болон улсын зэрэглэлтэй” гэж орж байж. Тийм байгаа байхгүй юу. 
 
С.Чулуун: Тэгэхдээ үүнийг Хууль зүйн яам эрс эсэргүүцдэг л ийм томьёолол юм билээ л дээ. Нөгөө листийнхээ дагуу л. 
 
Ж.Мөнхбат: Энэ чинь бүхэл бүтэн улс үндэстэн шүү дээ. 
 
С.Чулуун: Тэгвэл бид нарт бүр илүү амар болж байгаа юм. 
 
Ж.Мөнхбат: Бүхэл бүтэн төрт улстай, түүх соёлтой энэ ард түмэн, улс үндэстэн өөрсдийнхөө түүхийн өв соёлын үнэт зүйлийг хэдэн хүнээр хамгаалуулаад, тэрэндээ хэдэн цалин, орон тооны асуудлыг нь шийдэхэд энэ одоо ямар улсын эсрэг гэмт хэрэг хийж байгаа асуудал биш шүү дээ. Юу нь болохгүй байгаа юм. 
 
Тэгэхээр ингэе. Тийм. 6 дугаар зүйлийн 4 санал байгаа. 6.1, 6.2, 6.3, 6.4. Энэ багцаараа санал хураана. 
 
Тэгэхээр 6 дугаар зүйл Музейн зэрэглэл гэдэг дээр зарчмын зөрүүтэй санал гаргаж байна. Өөрөөр хэлэх юм бол 6.3 дээр “үндэсний болон улсын музей төрийн хамгаалалтад байна” гэсэн зарчмын зөрүүтэй санал гарч байна. 
 
Аймаг, нийслэлийн музей, орон нутгийн байгаль, түүх, соёлын үнэт зүйлийг судлах, сурталчлах, хадгалах, хамгаалах. Сумын музей, орон нутгийн байгаль, түүх, соёлын үнэт зүйлийг сурталчлах, хадгалах, хамгаалах үүрэгтэй байна гэсэн зарчмын зөрүүтэй санал гарч байна. 
 
Тэгэхээр дэгийн тухай хуулийн 39.18-д заасны дагуу одоо бид энэ ажлын хэсгийн саналаар эхэлж санал хураана. Энэ унах юм бол бид нарын засаад байгаа зарчмын зөрүүтэй санал дэмжигдэнэ гэсэн үг шүү. 
 
Ё.Баатарбилэг, Ж.Мөнхбат нарын гишүүдийн зүгээс гаргаж зарчмын зөрүүтэй санал байгаа гэдгийг хэлээд санал хураалт явуулъя. Ажлын хэсгийн саналаар санал хураалт. 
 
1 гишүүн дэмжиж, 10.0 хувийн саналаар энэ санал дэмжигдсэнгүй. 
 
Тэгэхээр Ё.Баатарбилэг, Ж.Мөнхбат нарын гаргасан зарчмын зөрүүтэй санал дэмжигдэж байна. 
 
Дараагийн зүйл. 
 
8.Төслийн 6 дугаар зүйлийн 6.1 дэх хэсгийн “Музей нь” гэсний дараа “үзэл баримтлалын хүрээнд” гэж нэмэх, мөн зүйлийн 6.2 дахь хэсгийн “үйл ажиллагааны хүрээнд” гэснийг, мөн зүйлийн 6.5 дахь хэсгийг тус тус хасах.
 
Санал гаргасан ажлын хэсэг. Санал хураалт. 
 
8 гишүүн дэмжиж, 80.0 хувийн саналаар санал дэмжигдлээ. 
 
9.Төслийн 6 дугаар зүйлийн 6.3 дахь хэсгийн 2 дахь өгүүлбэрийг 6.4 дэх хэсэг болгон доор дурдсанаар өөрчлөн найруулах:
 
“6.4.Энэ хуулийн 6.3-т заасан үнэлгээ хийх аргачлал, үнэлгээ хийх этгээдэд тавих шалгуурыг соёлын асуудал эрхэлсэн Засгийн газрын гишүүн батална.” 
 
Санал гаргасан ажлын хэсэг. Санал хураалт. 
 
П.Анужин гишүүн микрофон дээр хэлье. 
 
П.Анужин: Ирцэд байсан боловч машин ажилласангүй. Тийм учраас дахин санал хураалгах горимын санал гаргаж байна. 
 
Ж.Мөнхбат: П.Анужин гишүүний гаргасан горимын саналаар саяны санал хураалтыг хүчингүйд тооцох санал хураалт явуулъя. Санал хураалт. 
 
9 гишүүн дэмжиж, 81.8 хувийн саналаар санал дэмжигдлээ. 
 
Дахин санал хураалт явуулъя. 9.Төслийн 6 дугаар зүйлийн 6.3 дахь хэсгийн 2 дахь өгүүлбэрийг 6.4 дэх хэсэг болгон доор дурдсанаар өөрчлөн найруулах:
 
“6.4.Энэ хуулийн 6.3-т заасан үнэлгээ хийх аргачлал, үнэлгээ хийх этгээдэд тавих шалгуурыг соёлын асуудал эрхэлсэн Засгийн газрын гишүүн батална.” 
 
Санал гаргасан ажлын хэсэг. Санал хураалт. Гишүүд анхааралтай байгаарай. 
 
10 гишүүн дэмжиж, 90.9 хувийн саналаар санал дэмжигдлээ. 
 
10.Төсөлд доор дурдсан агуулгатай 6.6, 6.7, 6.8, 6.9 дэх заалт нэмэх: 
 
“6.6.Музейн үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй. 
 
6.7.Хуульд өөрөөр заагаагүй бол музей нь үйл ажиллагаагаа санхүүжүүлэх зорилгоор иргэн, хуулийн этгээдээс хандив, тусламж авч болно.  
 
6.8.Музейн санхүүжилт, хандив, тусламжийн эх үүсвэр хуульд нийцсэн байна. 
 
6.9.Музейн хандив, тусламжийн зарцуулалт, тайлагнал ил тод, нээлттэй байна. 
 
Санал гаргасан ажлын хэсэг. Санал хураалт. Санал хураалтыг цуцаллаа. 
 
Б.Баярсайхан гишүүн, Г.Мөнхцэцэг гишүүн асуулт асууя. Б.Баярсайхан гишүүний микрофон. Дараа нь Г.Мөнхцэцэг гишүүн. 
 
Б.Баярсайхан: Энэ 6 дугаар зүйлтэй холбоотой. Тэгэхдээ энэ ажлын хэсгийн санал дотор орж ирээгүй нэг асуулт байгаа юм. Энэ хаана байгаа юм бол. Хасагдсан юм болов уу? Эсвэл байгаа юм болов уу? Мэдэгдэхгүй байна л даа. 
 
Яагаад гэвэл одоо ажлын хэсгийн санал дээр 6.2 чинь өөр зүйл, заалт болж орж ирээд байна. Энэ чинь ер нь музейн үйл ажиллагааны хүрээнд төсвийн тухай хуульд нийцүүлэн худалдаа, үйлчилгээ эрхэлж болно гэсэн зүйл, заалт байсан. Хуучин 6.2 дээр. 
 
Тэгээд үүнийг би яг энэ худалдаа, үйлчилгээ гэдгийг юу гэж байгаа юм бэ. Үүнийг тодруулж болох уу? Худалдаа, үйлчилгээ эрхэлж болох ажлын жагсаалт гэж гарах шаардлагатай юу? Энэ ингээд зохицуулалтаас харахаар ямар ч төрлийн үйлчилгээ эрхэлж болохоор харагдаад байгаа юм. Үүнийг би асууя гэж бодож байсан юм л даа. 6 дугаар зүйл дээрээ асууя. Ажлын хэсгийн даргаас. 
 
Ж.Мөнхбат: Ч.Ундрам гишүүн хариулъя. 
 
Ч.Ундрам: Б.Баярсайхан гишүүний асуултад хариулъя. 
 
Энэ Засгийн газраас өргөн барьсан төсөл дээрээ 6.2 музейн үйл ажиллагааны хүрээнд төсвийн тухай хуульд нийцүүлэн худалдаа, үйлчилгээ эрхэлж болно гээд заасан. Яг энэ хэвээрээ. Энэ 6 дугаар зүйлдээ үүгээрээ байгаа юм. 
 
Музейн зэрэглэл гэдэгтэй холбогдоод бид үүнийг ингэж энд оруулж ирж байгаа. Үйл ажиллагааны хүрээнд худалдаа, үйлчилгээ гэдэгт дэлгүүр болон кофе шоп ч байдаг юм уу. Тийм ээ. Энэ зүйлийг бид харж байгаа. Хэвээрээ байгаа. 
 
Та бүр нарийвчилъя гэвэл санал оруулах боломжтой гэж үзэж байна. 
 
Ж.Мөнхбат: Г.Мөнхцэцэг гишүүн асууя. 
 
Г.Мөнхцэцэг: Энэ зүйлчилсэн юмнууд нь зөрөөд байгаа учраас жаахан ойлгомжгүй байгаад байх шиг байна л даа. 
 
6.6 дээр музейн үүсгэн байгуулагч нь музейн үйл ажиллагаанд шаардах зардлыг санхүүжүүлэх үүрэгтэй гэж байна. Энэ хувийн музейг хэлээд байна уу? Музейн үүсгэн байгуулагч гээд байна шүү дээ. 
 
Тэгэхээрээ үйл ажиллагааны зардлыг санхүүжүүлэх үүрэгтэй юу? Тийм ээ. Бүр үүрэг гээд ингээд заагаад явах уу? Энэ зохицуулалтаараа хувийнх ч, улсынх ч бүгдээрээ адилхан явж байгаа юу? 
 
Ж.Мөнхбат: Тэгэхээр Г.Мөнхцэцэг гишүүний энэ дээр ийм байгаа шүү. Төслийн саналууд ингээд 6.1, 6.2, 6.3 гээд ингээд явж байгаа. 
 
Бид нарын 6.1, 6.2 гэж уншаад, 6.6, 6.7 гэж уншаад байгаа чинь ажлын хэсгээс шинэ заалт болгож оруулж ирсэн санал байгаа байхгүй юу. Тэгэхээр хоёр өөр 6 яриад байгаа юм шиг санагдаад байгаа тийм. Тэгэхээр манай зөвлөх очоод Г.Мөнхцэцэг гишүүнд сайхан тайлбарлаад өгчих. 
 
Т.Энхтүвшин гишүүн асуулт асуух уу? Т.Энхтүвшин гишүүн. 
 
Т.Энхтүвшин: Саналаа хэлээд энэ утга найруулгыг нь бас нэлээн засаад явбал яасан юм бэ гэсэн юм байж байгаа. 
 
Энэ 6.6-д байж байна шүү дээ. Энэ “музей үүсгэн байгуулагч музейн үйл ажиллагаанд шаардагдах зардлыг санхүүжүүлнэ” л гээд биччихвэл яадаг юм. “Үүрэгтэй” гэж заавал “үүрэг” гэж бичихийн хэрэг байгаа юм уу? Зүгээр санхүүжүүлнэ гээд биччихмээр байх юм. 
 
6.7 дээр нь хуульд өөрөөр заагаагүй бол музейн үйл ажиллагаа санхүүжүүлэх зорилгоор иргэн, хуулийн этгээдээс хуулийн хүрээнд хандив, тусламж авч болно гээд хуулийн хүрээнд гэдэг үгийг нь бичиж болох юм байна. 
 
Тэгээд 6.8, 6.9 хоёроо нийлүүлэхгүй бол нэг их задарсан л юм байна. 6.8, 6.9-ийг юу гэж нийлүүлэх вэ гэхээр Музей санхүүжүүлэх хандив, тусламж нь нээлттэй, ил тод байна гээд нийлүүлээд ингээд явчихвал болмоор юм байна гэсэн ийм л бодолтой байгаад байна. 
 
Нэг л их задарсан жижиг жижиг заалтууд байж байна. Үүнийг бичээд өгч болно. 
 
Ж.Мөнхбат: Ойлголоо. Тэгэхээр ийм байна. Т.Энхтүвшин гишүүний ярьж байгаа асуудал бол бас бид энэ төсөл дээрээ санал хураагаад редакцийн засвараар аваад явах боломжтой байна. 
 
Зүгээр тэр 1 дүгээр асуудлын хувьд бол, 6.6 дугаар асуудлын хувьд бол музей үүсгэн байгуулагч музейн үйл ажиллагаанд шаардагдах зардлыг санхүүжүүлэх үүрэгтэй гэдгийг зааж өгөх нь зөв байх. Тэгэхгүй бол наадах чинь хувийн музей байгуулчхаад дараа нь улсаас мөнгө нэхээд, зардал нэхээд байдаг ийм зовлон бас гарч ирэх. Энэ үүргээ хүн мэдэж байж цаашдаа музей байгуулж явах энэ эрхээ өөрөө эдлээд явах. Үүнийг нь заагаад. 
 
Тэр бусад цаашаа явж байгааг нь Т.Энхтүвшин гишүүн ээ. Саяны таны ярьдаг зүйлийг редакцийн засвараар аваад ингээд санал хураагаад явчихъя. Тэгэх үү. За бичээд өгчхөөрэй. 
 
Ингээд ажлын хэсгийн гаргасан саналаар санал хураалт явуулъя. Санал хураалт. 
 
9 гишүүн дэмжиж, 90.0 хувийн саналаар санал дэмжигдэж байна. 
 
7 дугаар зүйл дээр саналтай гишүүн байна уу? П.Анужин гишүүний санал байгаа шүү. 
 
Хуулийн төслийн 6 дугаар зүйлийн 12 дугаар зүйлийн дараа 13 дугаар зүйл болгож “музей хоорондын хамтын ажиллагаа” гэсэн шинэ зүйл нэмэх.
 
П.Анужин гишүүн гаргасан саналаа тайлбарлая. 
 
П.Анужин: Баярлалаа. Энэ музейн үйл ажиллагааны чиглэлд бусад музей, музей хооронд хамтран ажиллах ямар ч үг, өгүүлбэр байхгүй байгаа учраас музей хоорондын хамтын ажиллагаа гэдэг энэ зүйл, заалтыг гишүүд дэмжиж өгнө үү гэж хүсэж байна. 
 
Ж.Мөнхбат: П.Анужин гишүүн төслийн 6.1.13. Шинэ заалт нэмье гэж орж ирж байгаа юм байна. Үйл ажиллагааны төрөл дээр нь. Санал хураалт. П.Анужин гишүүний саналаар. 
 
Санал хураалтад 10 гишүүн дэмжиж, 100 хувийн саналаар санал дэмжигдэж байна. П.Анужин гишүүний санал дэмжигдлээ. 
 
6 дугаар зүйлийг хэлэлцэж дууслаа. Одоо 7 дугаар зүйл дээр саналтай гишүүн байна уу? 
 
Ажлын хэсгийн санал байгаа юм байна.
 
Төслийн 7 дугаар зүйлийн 7.2 дахь хэсгийг доор дурдсанаар өөрчлөн найруулах: 
 
“7.2.Музей нь үзэл баримтлалд нийцүүлэн 6 жил тутам үзүүллэг, дэлгэлтийг шинэчлэх төлөвлөгөөний төслийг боловсруулна.” 
 
Санал гаргасан ажлын хэсэг. Санал хураалт. 
 
10 гишүүн дэмжиж, 100 хувийн саналаар санал дэмжигдэж байна. 
 
Төслийн 7 дугаар зүйлд доор дурдсан агуулгатай 7.3 дахь хэсэг нэмэх: 
 
“7.3.Төрийн өмчийн музейн үзүүллэг, дэглэлтийг шинэчлэх төлөвлөгөөг Соёлын асуудал эрхэлсэн Засгийн газрын гишүүн, орон нутгийн өмчийн музейн үзүүллэг, дэглэлтийг шинэчлэх төлөвлөгөөг аймаг, нийслэлийн Засаг дарга соёлын асуудал эрхэлсэн Засгийн газрын гишүүнтэй хамтран батална. Хувийн музейн үзүүллэг, дэглэлтийг шинэчлэх төлөвлөгөөг үүсгэн байгуулагч нь батална.” 
 
Санал гаргасан ажлын хэсэг. Санал хураалт. 
 
90.0 хувийн саналаар санал дэмжигдлээ. 
 
7 дугаар зүйлийг хэлэлцэж дууслаа. 
 
8 дугаар зүйл дээр саналтай гишүүн байна уу? Ажлын хэсгийн санал байгаа юм байна. 
 
Төслийн 8 дугаар зүйлийг доор дурдсанаар өөрчлөн найруулах: 
 
“8.1.16 хүртэлх насны хүүхэд музейн үзүүллэгийн танхимаар үнэ төлбөргүй үйлчлүүлнэ. 
 
8.2.Энэ хуулийн 8.1-д зааснаас бусад үйлчилгээ төлбөртэй байх болно. Төлбөрийн хэмжээг үүсгэн байгуулагчтай зөвшилцсөний үндсэн дээр музейн захирал тогтооно. 
 
8.3.Музейн захирал нь соёлын болон санхүү, төсвийн асуудал эрхэлсэн Засгийн газрын гишүүний хамтран баталсан хувь хэмжээг үндэслэн дараах иргэнийг үзүүллэгийн танхимаар үйлчлүүлэхэд үйлчилгээний төлбөрт хөнгөлөлт, чөлөөлөлт үзүүлж болно.
 

8.3.1.Хөгжлийн бэрхшээлтэй хүний эрхийн тухай хуулийн 4.1.1-д заасан иргэнд;
 

8.3.2.Ахмад настны тухай хуулийн 3.1-д заасан иргэнд. 
 
8.4.Энэ хуулийн 8.1-д заасан үйлчилгээ үзүүлсэнтэй холбогдох зардлыг төрөөс нөхөн олгох бөгөөд зардал олгох журмыг Засгийн газар батална.” гэсэн ажлын хэсгийн санал орж ирсэн байна. 
 
Энэ дээр саналтай, асуулттай гишүүн байна уу? Ё.Баатарбилэг гишүүн, Б.Баярсайхан гишүүн, Б.Жаргалмаа гишүүнээр тасаллаа. 
 
Ё.Баатарбилэг гишүүн асууя. 
 
Ё.Баатарбилэг: 16 хүртэлх насны хүүхэд гэж байна. Хүүхдүүдээ ер  нь музейгээ үнэ төлбөргүй үзүүлдэг болгох нь зөв өө. Энэ бодлого хэрэгжээд явах. Бүр хуульчлаад хэрэгжүүлээд явах нь зөв гэж үзэж байгаа. 
 
Зүгээр яах вэ, Монгол Улсын иргэн гэвэл яадаг юм бол. Энэ чинь одоо яваандаа даяаршиж байна. Тийм ээ. Гадна дотныхон, жуулчид, олон улсынхан ингээд ирнэ. Музейгээр маш их үйлчлүүлдэг. Гаднынхан. 
 
Ер нь Монголчууд ч гэсэн гадаадад очоод музейг үнэ төлбөрийг нь төлөөд л үздэг шүү дээ. Гадаадын иргэн гээд бүр өндөр төлбөртэйгөөр үздэг шүү дээ. Тухайн улсын иргэнээсээ гадаадын иргэн өндөр төлбөртэй музей, үзвэр үйлчилгээгээр үйлчлүүлдэг шүү дээ. 
 
Тэгэхээр энэ дээр Монгол Улсын 16 хүртэлх насны иргэн гэдгээр явбал яадаг юм бол гэсэн ийм санаа байх юм. Энэ зүгээр ажлын хэсэг дээрээ ярьсан юм байна уу? 
 
Энэ хуулиар яг ингээд батлагдах юм бол гадна, дотно гэхгүй л ерөөсөө хүүхэд бол хүүхэд гээд л явах нь байна шүү дээ. 
 
Ж.Мөнхбат: Ч.Ундрам гишүүн ажлын хэсгийн ахлагч хариулъя. 
 
Энэ гэхдээ нөгөө зарчмын зөрүүтэй санал маягийн юм гарах гээд байна гэсэн үг үү? Гадаадын иргэнд.
 
Ч.Ундрам: Яах вэ, бид энэ төлбөртэй холбоотой асуудлыг ярьсан юм. 
 
Тэгээд энэ гадаадын иргэдээс өөр ялгаатай төлбөр авах нь зохимжгүй юм гэдэг саналыг манай ажлын хэсгийн гишүүн Ц.Мөнхцэцэг гаргасан. 
 
Ер нь хүнийг ялгаварлан гадуурхаж болохгүй. Тийм учраас бүгдэд нь ижилхэн тогтооё гэсэн. Хэрвээ одоо жишээлбэл гадаад хүүхэд байлаа гэхэд мэдээж харгалзагчтайгаа ирж үзнэ. Тэр хүн нь мөнгөө төлнө гэсэн ийм байдлаар л бид явсан юм. Тэгэхдээ яах вэ гишүүд бас бодож үзнэ биз. Энэ дээр сайдын байр суурь ямар байгаа юм бол. 
 
Ж.Мөнхбат: С.Чулуун сайд тодруулга хийчихье. 
 
С.Чулуун: Баярлалаа. Тийм ээ. Ер нь бид музей, хүүхэддээ зориулсан соёл, урлагийн үйлчилгээг аль болохоор бага зардалтай, заримыг нь үнэ төлбөргүй болгож, тэд нарт ийм орчин бий болгож, хандлагыг нь өөрчлөх чиглэл дээр ажиллах ёстой гэж үзэж байгаа. Ингээд 9 сарын 01-нээс музейг бол үнэгүй болгосноос хойш нийт музейн үзэгчдийн 80 хувь нь хүүхэд болж хувирсан. Гэхдээ нөгөө музей үздэггүй байсан хүмүүс чинь нэлээд хувь нь эцэг эхтэйгээ ирж үзэж чөлөөт цагаа өнгөрөөж соён гэгээрэх ийм төв болж хувирсан. 
 
Энэ дээр Монгол Улсын гэдэг заалт хийж болно. Гэхдээ бас зарчмын нэг асуудал гараад байгаа юм. Ер нь боловсролын тухай хуульд ч юм уу, цааш нь хийгээд. Дунд сургуулийг заавал жилд хүүхдийг музейд сургалт явуулдаг тийм юм руу оруулж өгөх хэрэгтэй санагдаад байгаа юм. Бид үнэгүй болгочихлоо. Хичээл сургалт, практик, янз бүрийн зүйлээ энэ дунд сургуульд заавал тэр анги үзсэн байх ёстой. Нэг музейд ажилласан байх ёстой. Жилд гэдэг. Тийм юм оруулж өгөх юм бол энэ музейнүүд илүү амьд, илүү сургалтын орчинд, танин мэдэхүйн орчин болж. Музейнүүд өөрсдөө тэдэнд зориулсан боловсролын хөтөлбөр явуулах бололцоотой болох байх гэж харж байгаа. 
 
Зүгээр үнэ төлбөрийн хувьд үнэхээр бас тийм байгаад байгаа юм. Гадна дотно хоёрынх зөрөөд гадаадын жуулчид ирээд дотоодын мөнгийг харчхаад жуулчдын компаниудад байнга гомдол гаргадаг нэг юм байдаг юм. 
 
Ж.Мөнхбат: Ойлголоо. Асуулт асууж, хариулт авлаа. Б.Баярсайхан гишүүн асууя. 
 
Б.Баярсайхан: Миний хувьд түрүүн тэр музейн зөвлөлийн тухай бид ярьсан. 
 
Тэгэхээр үйлчилгээний төлбөрийг музейн захирал тогтооно гэдгийг үйлчилгээний хураамж нь тогтвортой байх шаардлагатай гэж харж байна. Тэгэхээр зөвлөл нь үйлчилгээний төлбөрийг тогтоож байвал яасан юм бэ гэсэн би саналтай байсан юм. Тэгэхдээ түрүүн миний музей болгон хажуудаа зөвлөлтэй байна гэсэн санал унасан учраас энэ дээр яахаа мэдэхгүй. Тэгэхдээ ямар ч байсан саналаа хэлье. Захирал биш. Тийм ээ. Зөвлөл. Тэгээд музейн юу нь тогтвортой байх ёстой. Бусад улс орнуудад тогтвортой л байдаг шүү дээ. Илүү соён гэгээрүүлэх чиглэлд үйл ажиллагаа явуулдаг учраас гэсэн ийм саналтай байна. 
 
Ж.Мөнхбат: Саналтай байна гэдэг нь. Зарчмын зөрүүтэй санал гаргая гэсэн үг юм уу? Г.Мөнхцэцэг гишүүн. Б.Жаргалмаа гишүүн билүү? Тийм ээ. Б.Жаргалмаа гишүүн. 
 
Б.Жаргалмаа: Би сая Лхагваатай ярьж байгаад. Энэ үг, өгүүлбэр дээр алдаа гарсан байна. Тэрийг засаарай гэдгийг нэгдүгээр хэлье. 
 
Хоёрдугаарт, хуульд өөрөөр заагаагүй төрийн болон орон нутгийн өмчийн галерейн үйл ажиллагааг энэ хуулиар зохицуулна гээд заачихсан байгаа. 
 
Тэгэхээр яг түрүүний бид ярьсан Засгийн газар төрийн өмчийн музейд үндэсний, улсын, бүс нутгийн гэсэн зэрэглэл тогтооно гэсэн байгаа. Тийм ээ. Энэ дээр бас яг галерейн үйл ажиллагаа адилхан зэрэгцээд явах уу? Үндэсний уран зургийн галерей гээд нэршлээрээ явах уу гэдэг энэ асуултыг асуух гэсэн юм. 
 
Үндэсний номын сангийн юугаараа болохоор хуульдаа бүр яг ингээд үндэсний уран зургийн галерей байна, үндэсний номын сан байна гэсэн ийм заалтууд орсон байгаа учраас би ийм заалт байх шаардлагатай юу, үгүй юу гэдэг зүйлийг асуух гэсэн юм. Үндэсний галерей, үндэсний номын сангийн зүйл, заалтыг би бас харах гээд. 
 
Нөгөөтэйгүүр. Энэ дээр нөгөөдөх музейн захирал нь соёлын болон санхүү, төсвийн асуудал эрхэлсэн Засгийн газрын гишүүний хамтран баталсан хувь хэмжээг үндэслэн дараах иргэдийг үзүүллэгийн танхимаар үйлчлүүлэхэд үйлчилгээний төлбөрт хөнгөлөлт, чөлөөлөлт үзүүлнэ гэсэн байна. 
 
Тэгэхээр музейн захирал гэдэг маань энэ нөгөөдөх түрүүн улсын байх уу, хувийн байх уу гэдгээ тодотгож өгөх шаардлагатай юу? Хэрвээ улсаас дэмжлэг авах бол хувийн музейнүүд чинь бас давхар дэмжлэг аваад явна гэсэн үг үү? Улсын болон үндэсний музей л дэмжлэг аваад явах уу? 
 
Ж.Мөнхбат: С.Чулуун сайд хариулъя. 
 
Тэгэхээр энэ дээр ийм асуудал гарч ирж байна шүү. 16 хүртэлх насны хүүхдийг үнэ төлбөргүй үзүүлнэ гэж байна. Тийм үү. Тэгээд хамгийн тэр доор 8.1-д заасан үйлчилгээ үзүүлсэнтэй холбогдох зардлыг төрөөс нөхөн олгох бөгөөд зардал байгуулах журмыг Засгийн газар батална гэж байна. 
 
Тэгэхээр суманд байгаа хувийн, аймагт байгаа музейнүүд баахан хүүхдүүд үзүүлээд дараа нь Засгаас төлбөрийн мөнгө гээд баахан хүүхдүүд үзүүлснийхээ мөнгөө нэхээд байдаг ийм нөхцөл байдал үүсэх үү, үгүй юу. Тийм. Энэ асуудлыг давхар зэрэгцүүлээд хариулчхаарай. 
 
С.Чулуун: Баярлалаа. Энэ галерейн асуудал музейн энэ хуулиар ижил зохицуулалттай явагдана. 
 
Б.Жаргалмаа гишүүн өөрөө зарчмын санал гаргаад Монгол Улсын төрийн одоо байгаа уран зургийн галерей бол үндэсний галерей байна гэдэг энэ саналыг гаргачихвал бид энэ галерейгаа үндэсний уран зургийн галерей болгочих ийм ингээд шууд томьёолоод явах ийм боломж байгаа. Тийм. 
 
Ер нь яах вэ цаашдаа улс орон хөгжөөд галерейн олон хэлбэр бий болох л байх л даа. 
 
Хоёр дахь асуудал нь энэ хуульд нэг ийм юм байгаа юм. Бид музейн хуулийг батлахад төрийн болон орон нутгийн өмчийн музейг дэмжих, музейн үйл ажиллагааг эрх зүйн орчныг нь бүрдүүлэхээс гадна хувийн музейг бас тодорхой алхамд урагшлуулах ёстой.
 
Хувийн музей гэдэг маань ямар учиртай гэхээр ер нь дэлхийн жишиг бол тийм шүү дээ. Том хэмжээний орон зайг эзэлдэг. 
 
Тэгэхээр хувийн музейд үзүүлэх дэмжлэг ер нь тун цөөхөн учраас энэ гол үзэгч болж байгаа хүүхдүүдийг хувийн музейд үзсэн хүүхдийг тодорхой ямар журам байдаг юм, батлагдсан билетээр юм уу, батлагдсан юугаар тооцоод нөхөн олговор олгох ийм бололцоо байж болох юм гэж үзэж байгаа юм. Хувийн музейд. 
 
Түүнээс хувийн музей манайхыг сая хүүхэд үзсэн гэж ирэхгүй нь тодорхой. Харин тэрийгээ зохицуулах ямар журам байна вэ гэдэг нь л. Хувийн галерей бас адилхан. Уг нь бол бүр анх санаа бол байсан. Энэ хувийн музейнүүд асар сайхан дурсгалуудаа музей болгочих санаатай хүмүүс зөндөө байдаг юм билээ. Бид нар ч уулзсан.
 
Тэгээд хоёр юм нь дээрээ суучихдаг. Хоёр ажилтныхаа цалинг өгч чадахаа больчихдог. Тогтмол зардлаа төлж чадахаа больчихдог ийм юм байгаа. 
 
Тэгэхээр хувийн музейд үзүүлж байгаа нэг тийм дэмжлэг л гэсэн санаагаар орсон. Зүгээр нэлэнхүйд нь орон нутгийн болон хувийн, төрийн бүх музей хүүхэд үнэгүй гэх юм бол заалт өөр болно л доо. 
 
Ж.Мөнхбат: Тэгэхээр ийм байна. Одоо энэ Ё.Баатарбилэг гишүүний яриад байгаа асуудал дээр анхаарахгүй бол 16 хүртэлх насны хүүхэд үнэгүй үзнэ гэхээр гадаадын хүүхдүүд ч гэсэн ирээд үнэгүй үзчихнэ. Төлбөрийг нь Засгийн газар төлөх болох ийм л байдал орох гээд байна шүү дээ. 
 
Тэгэхээр Монгол Улсын иргэн, 1-ээс 16 хүртэлх насны Монголын Улсын иргэн гэж оруулахгүй бол наадах чинь аялал жуулчлалаар ирсэн баахан хүүхдүүд үзчихдэг. Дараа нь гадаадын хүүхдүүдийн төлбөрийг Засгийн газар төлнө гэдэг бол наадах чинь утгагүй асуудал болоод явна л даа. 
 
Б.Жаргалмаа гишүүн тодруулъя. Тэгээд санал хураалт явуулна. Зарчмын зөрүүтэй санал гаргах юм уу. Ё.Баатарбилэг гишүүн. 
 
Б.Жаргалмаа: Ё.Баатарбилэг гишүүнтэй санал нэг байна. Үнэхээр энэ 16 хүртэлх насны Монгол Улсын иргэнд, хүүхдэд гэдэг ийм нарийн зүйл, заалт оруулж өгье. 
 
Үзүүллэгийн танхимаар үнэ төлбөргүй гэдгийг би бас тодруулж асууж байсан юм. Ажлын хэсэг дээр. Зөвхөн музейн үзүүллэгийн танхимаар үнэ төлбөргүй үйлчлүүлнэ. Нөгөөтэйгүүр музейд ямар нэгэн байдлаар үйл ажиллагаа зохион байгуулах юм бол тэнд төлбөрөө төлөөд орно гэдэг утгаараа үзүүлэгийн танхимаар гэдэг үгийг тодотгож оруулсан байгаа. 
 
Түрүүн Ж.Мөнхбат дарга ч гэсэн хэллээ. Тийм ээ. Улсын болон үндэсний музейн засгаас эргэн төлөгдөх тэр хөнгөлөлт чөлөөлөлтийг улсын болон үндэсний музейн гэж бас тодотгож өгөхгүй бол нэгдүгээрт хувийн музейгээ дэмжиж байна гэдэг утгаараа төсвөөс тийшээгээ хэн нэгний халаас руу төсөв яваад байхыг Монгол Улсын иргэд зөвшөөрөхгүй байх гэж би бодож байна. 
 
Хэдийгээр дэмжлэг байх юм бол үйл ажиллагааны болон бусад дэмжлэгийг үүрэг чиглэлийн дэмжлэг гээд түрүүн.../минут дуусав/
 
Ж.Мөнхбат: Энэ чинь хувийн музейгээ дэмжье гэсэн бодлого явж байгаа юм биш үү? С.Чулуун сайд аа. Ажлын хэсэг дээр. Тэгж ойлгоод байгаа шүү дээ. 
 
Жишээлбэл, энэ хуулийн заалт дээр. Дараа нь Ц.Мөнхцэцэг гишүүн. Энэ хуулийн заалт дээр музей үзэхэд үнэ төлбөргүй. Музей дотор янз бүрийн үйл ажиллагаа явуулахад төлбөртэй. Тийм. Гол нь энэ бол улсынхаа ч, үндэснийхээ ч, хувийнхаа ч музейг бас жаахан дэмжье л гэсэн бодлого юм байна гэж ойлгож байгаа. Зөв үү? 
 
Ц.Мөнхцэцэг гишүүн үг хэлэх үү. Тэгээд санал хураалт шүү. 
 
Ц.Мөнхцэцэг: Тэгэхээр ажлын хэсэг дээр яг энэ 8.4-ийн шинэ заалт ер нь яригдаагүй санагдаж байна. Тэгээд дээр нь хувийн байна уу, төрийн байна уу нөгөө бид нар чинь хуулиараа 16 хүртэлх насны хүүхэд бол үнэ төлбөргүй гэж байгаа шүү дээ. 
 
Тэгэхээр энэ дээр ингээд заавал төрөөс нөхөн олговор олгоод байх хэрэг байна уу, үгүй юу. Одоо энэ чинь нөгөө хувийн өмчийн төслүүд дээр бас их асуудал гардаг юм шүү дээ. Хүүхдийнхээ орон тооноос илүү тоо хэлж, илүү материал бүрдүүлж. Тийм ээ. Хамаатан саданы хүүхдүүдээ. Тэгээд баахан төлбөр авдаг. Үүн шиг юм болох вий. Энэ дээр нэлээн бодох ёстой. Тэртээ тэргүй музей чинь бусад насанд хүрсэн хүмүүсээсээ ашиг олж байгаа учраас энэ дээр ингээд Засгийн газраас нөхөн олгох ийм юм хэрэггүй байх гэж бодож байна. 
 
Ж.Мөнхбат: Ч.Ундрам гишүүн тайлбар хийе. 
 
Ч.Ундрам: Бид бас хувийн музейтэй, галерейтэй хүмүүсээс санал авсан. Үүнийг яг энэ заалтыг бол ажлын хэсэг дээр бас нэлээд ярьсан байгаа. 
 
Тэгээд энэ хувийн музейн үйл ажиллагаа явуулна гэдэг бол ерөөсөө тийм ашигтай ажил бол ерөөсөө биш. Энэ Монгол Улсын соёлын өв, тийм ээ. Тодорхой түүх дурсгалын цуглуулгыг аль болох олон нийтэд үзүүлж соён гэгээрүүлэхэд л хувь нэмрээ оруулж байгаа. Энэ хүмүүсийн. 
 
Тэр нэг байрны зардал гэхэд чинь л зарим нь жилд 150 сая төгрөгийн зардал гардаг. Халаалт, хоёр гурван хүн ажиллуулах. Тэгээд үзмэрээ хамгаалах, сэргээн засварлах гээд. Ерөөсөө дандаа зардалтай ажлууд байгаа байхгүй юу. 
 
Тэгээд энэ хувийн музейг дэмжлэг ямар ч зохицуулалт, заалт ерөөсөө байхгүй. Энэ хувийн цуглуулгатай хүмүүс чинь тийм учраас дэлгэхгүй, хүмүүст үзүүлэхгүй нууж дараад байгаа байхгүй юу. Тэрийг бид дэлгээд, аль болохоор дэмжээд олон нийтэд үзүүлж харуулаад байх тусмаа олон нийтэд илүү хэрэгтэй гэж үзэж байгаа юм. Тийм учраас ганц хувийн музейг тодорхой хэмжээнд дэмжих энэ заалтыг оруулж ирж байгаа. Энэ журмыг нь Засгийн газар батална гэж байгаа шүү дээ. Үүний цаана Сангийн сайд ч гэсэн өөрийнхөө саналыг хэлээд батална. 
 
Тийм болохоор Сангийн сайд мэдээж энэ дээр нэлээн нягт нямбай хандаж байж журам нь батлагдана гэж би бодож байна. 
 
Музей нээх эрхээ бас 8 жилийн хугацаатайгаар Соёлын сайд олгоно. Тэгэхдээ зүгээр нэг жижиг сажиг газар болгоныг музей болгоё гээд эрхийг нь өгөхгүй шүү дээ. 
 
Тэгэхээр маш олон ийм хаалтууд байгаа учраас энд аливаа хувийн музей нэг их мөнгөний ашиг хийгээд байх асуудал гарахгүй гэж үзэж байгаа. 
 
Ж.Мөнхбат: С.Чинзориг гишүүн Байнгын хорооныхоо хуралд ирж сууя. 
 
Манай Байнгын хороонд байсан Улсын Их Хурлын гишүүн Д.Сарангэрэл өөрийн хүсэлтээр манай Байнгын хорооноос гарч Хөдөө аж ахуй, байгаль орчны байнгын хороонд орох хүсэлт гаргасан учраас хүсэлтийн дагуу шийдвэрлэж. С.Чинзориг гишүүн манай Байнгын хороонд орох хүсэлт гаргасан учраас Боловсрол, соёл, шинжлэх ухаан, спортын байнгын хорооны гишүүн болсон. Анхны хуралдаандаа орж ирж байгаа. С.Чинзориг гишүүнийг дуудаарай. 
 
Ингээд санал хураалт явуулъя. Зарчмын зөрүүтэй санал гаргах гишүүд ганц хоёр гишүүн байсан. 
 
8.1 дээр Монгол Улсын иргэн 16 хүртэлх насны хүүхэд төрийн болон орон нутгийн музейн үзүүллэгийн танхимаар үнэ төлбөргүй үйлчлүүлнэ гэсэн Т.Энхтүвшин гишүүн ийм санал гаргаж байгаа юм байна. Зарчмын зөрүүтэй санал. 
 
Ё.Баатарбилэг гишүүн, сая Б.Баярсайхан гишүүний яриад байгаа саналууд энэ дээр хамт явж байгаа гэж ойлгож байгаа. Б.Жаргалмаа гишүүний яриад байгаа. Тийм ээ. 
 
Төрийн болон орон нутгийн, хувийн гэдэг юмыг уг нь жаахан оруулбал зүгээр л байгаа юм даа. Энэ дээрээ хяналтаа сайн тавиад явбал. Тийм. 
 
Тэгэхээр ингэе. Зүгээр заавал төрийн болон орон нутгийн гээд яах вэ. Монгол Улсын иргэн 16 хүртэлх насны хүүхэд гээд л ингээд. Музей үзүүллэгийн танхимаар үнэ төлбөргүй. Тийм. Монгол Улсын иргэн. 16 хүртэлх насны Монгол Улсын иргэн гээд ингээд явъя гэдэг ийм редакцийн засвар хийгээд түрүүний уншсан саналын томьёоллоор санал хураалт явуулъя. Ингэж явж болж байгаа билүү. Энэ Б.Баярсайхан гишүүн яагаад карт сугалаад явчхав. 
 
Улсын Их Хурлын гишүүн Содномын Чинзориг Байнгын хорооны хуралдаанд ирж сууна уу? Өвөрхангай аймгаас сонгогдсон. 
 
М.Батбаяр дэд сайд тайлбар хийж байх уу? 
 
М.Батбаяр: Баярлалаа. Тэгэхээр энэ 8.4 дээрээ яг энэ уншсанаар санал хурааж болохгүй байна. 
 
Энэ дээр түрүүн редакцийн юу хасагдсан юм шиг байна. Энэ дээр энэ хуулийн 8.1 заасан үйлчилгээ үзүүлсэнтэй холбогдох зардлыг. Энэ дээр зөвхөн хувийн музей дээр л байгаа шүү дээ. Тэгэхгүй бол төрийн болон орон нутгийн өмчийн музей дээр хүүхэд үзсэний нөхөн олговрыг олгохгүй шүү дээ. 
 
Тэгэхээр энэ дээр хувийн гэж байсан нь үүнийг оруулах хэрэгтэй. Зөвхөн хувийн музейг нэг шат ахиулах үүднээс л ингэж оруулсан юм. 
 
Төрийн музей тэртээ тэргүй өөрөө.
 
Ж.Мөнхбат: Төрийн музей, орон нутгийн музей чинь улсаас зардлаа авчхаж байгаа байхгүй юу. 
 
Тэгэхээр энэ 8.1 чинь үндсэндээ хувийн музейг л дэмжих зохицуулалт бүхий заалт шүү дээ. Тийм үү. 
 
М.Батбаяр: 8.4.
 
Ж.Мөнхбат: 8.4. Тийм ээ..?
 
М.Батбаяр: Тийм. Тэр өгүүлбэрээр нь оруулъя. 
 
Ж.Мөнхбат: 8.4 дээр. 8.1 дээр бол Монгол Улсын 16 хүртэлх насны Монгол Улсын иргэн гээд орчихож байгаа. 8.4 дээр 8.1-д заасан үйлчилгээ үзүүлсэнтэй холбоотойгоор төрөөс зардлыг хувийн музейд нөхөн олгох бөгөөд зардал олгох журмыг Засгийн газар батална гэж байна. 
 
С.Чулуун гишүүн. 3 дугаар микрофон өгье. 
 
С.Чулуун: Төрийн музейд нөхөн олгох юм ерөөсөө байхгүй л дээ. Төр зүгээр үүргээ хүлээгээд л тэглэчихэж байгаа юм. Тийм. Нөхөн төлбөр бол байхгүй. 
 
Тэгэхээр “нөхөн төлбөр” гэдэг үг бол өөрөө, “олгох” гэдэг үг бол зөвхөн хувь дээр л хамааралтай явж байгаа юм. Тийм. Тэгээд тэрийг нь журмаар хяначихъя л гэж байгаа юм. 
 
Ж.Мөнхбат: Санал хураалт явуулъя. Түрүүн уншсан. Тийм ээ. 8.1 дээр 16 хүртэлх насны Монгол Улсын иргэн, 8.4 дээр 8.1-д заасан үйлчилгээ үзүүлсэнтэй холбогдох зардлыг төрөөс хувийн музейд нөхөн олгох бөгөөд гээд ийм редакцийн зохицуулалттайгаар санал хураалт явуулъя. Санал хураалт. Дэмжье гэсэн санал хураалт. 
 
Т.Энхтүвшин дэмжсэн байна. Микрофон дээр үгээ хэлье. Таных сөргөөр гарчихлаа. Дэмжээгүйгээр. 
 
Т.Энхтүвшин: Дахиж санал хурааж өгөөч ээ гэж хүсэж байна. Сая дараад байсан ажилласангүй. Тийм учраас дахин санал хурааж өгөөч ээ гэж хүсэж байна. 
 
Ж.Мөнхбат: П.Анужин гишүүн хаана байна. П.Анужин гишүүнг дуудаарай. 
 
Санал хураалт. Саяны хураасан саналыг хүчингүй болгоё. Т.Энхтүвшин гишүүний санал хураалтын төхөөрөмж гацсан байна. Хүчингүй болгох санал хураалт явууллаа. 
 
7 гишүүн дэмжиж, 70.0 хувийн саналаар санал дэмжигдлээ. 
 
Тийм учраас 8.1-ээс 8.4 хүртэлх өмнөх санал хураасан зүйл, заалтыг дэмжье гэсэн санал хураалтаар дахин санал хураалт явуулъя. Санал хураалт. 
 
6 гишүүн дэмжиж, 60.0 хувийн саналаар санал дэмжигдлээ. 
 
8 дугаар зүйлийг хэлэлцэж дууслаа. 
 
9 дүгээр зүйл дээр саналтай гишүүн байна уу? Алга байна. 
 
Ажлын хэсгийн санал байна. 
 
Төслийн 9 дүгээр зүйлийн 9.2, 9.4 дэх хэсгийг доор дурдсанаар өөрчлөн найруулах: 
 
“9.2.Үндсэн сан хөмрөгт музейн үзэл баримтлалын хүрээнд цуглуулсан түүх, соёл, урлаг, шинжлэх ухаан, танин мэдэхүй, гоо зүйн үнэ цэнэ бүхий үзмэр хамаарна. 
 
9.4.Музейн сан хөмрөгийн өрөөг үзмэрийн материал, хэмжээ зэрэг онцлог шинжийг харгалзан төрөлжүүлж зохион байгуулна.” 
 
Санал гаргасан ажлын хэсэг. Санал хураалт. Ё.Баатарбилэг гишүүн асууя. 
 
Ё.Баатарбилэг: Энэ дээр манайхан ажлын хэсэг үүнийг юу гэж харж байгаа юм. 
 
Зүгээр энэ музейн сан хөмрөгт гээд ингээд явж байна шүү дээ. Музейн сан хөмрөг, музейн хөмрөгийн өрөө гэдэг хоёр ойлголт явуулаад байна шүү дээ. Тийм ээ. 
 
Тэгэхээр энэний дараагийнх дээр “музейн сан хөмрөгт” гэснийг “сан хөмрөгийн өрөөнд” гэж өөрчилнө гээд байна шүү дээ. Тэгээд яг энэ манай төслийн 9.2 дээр “үндсэн сан хөмрөгт музейн үзэл баримтлалд нийцсэн чиглэл, зориулалт, хэлбэр, төрх, үнэ цэнийг илэрхийлэх үзмэр хамаарна” гэж байгаа байхгүй юу. 
 
Тэгэхээр “сан хөмрөг” гэдгээрээ явахаар юу нь болохгүй байгаа юм бэ? Заавал ч үгүй “сан хөмрөгийн өөрөө” гэж орж ирж байгаа нь ямар учиртай юм. 
 
Одоо энэ чинь нөгөө музей чинь яваандаа нэлээн цахимжаад, нэлээн тийм хөгжлийн дараагийн шинэ шатууд нь одоо бид төсөөлөхөд бэрхтэй болох гээд байна шүү дээ. Аудио, цахим. Одоо жишээлэхэд дуу, дүрсийн юмнуудыг яах юм. Тийм ээ. Одоо жишээлэхэд хэзээ нэгэн цагт одоо ингээд уртын дууны музей байгууллаа гээд ингээд бодъё. Тэгэхээр бид дандаа нөгөө музейгээ бодит үзмэртэй, вертуал энэ тэр юмыг орхиж яриад байгаа байхгүй юу. Заавал нэг хүн гараар барьж, нэг өрөөнд тавиад, нүдээр үздэг ийм маягаар болох гээд байна шүү дээ. 
 
Тэгж байтал нэг өрөөнд тавиад гээд. Тэрүүгээрээ төсөөлж энэ хуулийн үг, нэр томьёогоо оруулж ирээд байдаг. Одоо музейн архив юмнууд чинь бүр шал өөр болох гээд байгаа байхгүй юу. Тэгэхээр энэ дээр музейн өрөө гэдэг юмаа ингэж оруулах шаардлагатай байна уу, үгүй юу? Энэ 9 дүгээр зүйл дээр юм яриад байгаа. 
 
Тэгэхээр үүнийг та хэд яаж үзэж байна. Музейн сан хөмрөг гэдгээрээ л явчихвал яадаг юм. Сан хөмрөгийн өрөө гэж заавал ч үгүй тусад нь тэгж дараагийн зүйл дээр нь оруулж ирэх хэрэг байгаа юм уу, үгүй юм уу? 
 
Ж.Мөнхбат: 1 дүгээр микрофон. Б.Даваацэрэн дарга. 
 
Б.Даваацэрэн: Ё.Баатарбилэг гишүүний хэлж байгаа санал ер нь хүлээж авах бололцоотой гэж харж байна. 
 
Ерөнхий агуулгаар нь “сан хөмрөг” гэж нэршээд. Сан хөмрөгийн дүрэм, журмаар дотоод зохион байгуулалт, шилжилт хөдөлгөөний асуудлыг журамлаад явах бололцоотой гэж хариулъя. 
 
Ж.Мөнхбат: Г.Мөнхцэцэг гишүүн асууя. 
 
Г.Мөнхцэцэг: Ё.Баатарбилэг гишүүний яриад байгаатай бас адилхан байсан юм. Бид нар бас үүнийг үг, утга санаагаа бас жаахан зохицолдлогоог нь бодож хийж байхгүй бол сан хөмрөг гэж нэг том юм яриад, өрөө гэж нэг жижиг юм яриад ингээд том жижиг хоёрын ийм харьцангуй ойлголттой нэг ийм хуулийн зүйл, заалт оруулаад байвал энэ чинь өөрөө бас хуулийнхаа цаадах агуулгыг ч гэсэн бас эвдэх ийм нэг ийм шалтгаан болоод байх юм. Тийм учраас энэ өрөөг солъё гэдэг дээр. 
 
Тэгээд дээрээс нь энэ үндсэн сан хөмрөгт тэр үзэл баримтлалд нийцүүлж цуглуулсан түүх, соёл, урлаг, шинжлэх ухаан, танин мэдэхүй, гоо зүйн үнэ цэнэ бүхий үзмэр хамаарна гээд. Энэ гоо зүйн үнэ цэнэ, гоо зүй энэ тэр гэдгээ ер нь ямар байдлаар томьёолж тодорхойлж байгаа юм. Тийм ээ. Тэгэхээр энд хуулийн хэллэг гэж байна уу? Музей яг үндсэн ойлголт, тэр гоо зүйн үзмэрт нийцсэн гоо зүйн үзмэр гэж бас байна уу, үгүй юу гээд. Энэ бид нар бичвэр дээрээ бас үүнийгээ анзаарах хэрэгтэй байна л даа. Яг хуульд ямар тодорхойлолт байдаг юм. Ер нь гоо зүйн үзмэр гэж. Аль нь гоо зүйд нийцсэн. Аль нь гоо зүйн шаардлага хангаагүй үзмэр гээд ингээд бодохоор, энэ махчилж ойлгохоор энэ бүхэн ингээд нэг жаахан энэ дээрээ ажиллахгүй бол. Редакцийн засваруудыг хийхгүй бол бас болохгүй байна. Энэ дээр хариулт байна уу? 
 
Ж.Мөнхбат: Ё.Баатарбилэг гишүүн, Г.Мөнхцэцэг гишүүн хоёрын гаргасан санал байна. Үүнийг редакцийн засвар хийгээд санал хураалгаад явчхаж болно. Тийм ээ. Л.Лхагвасүрэн зөвлөхөө. 
 
9.4-ийн “музейн сан хөмрөгийн өрөө” гэдгийг “сан хөмрөгийн” гээд санал хураалт явуулъя. Дараа нь тусдаа юм байна. 9.5 дээр. Дэмжье. 
 
Өрөө гэдгийг редакцийн засвар хийгээд явна. Тэр дээр редакцийн засвар хийе. Гоо зүйн үнэ цэнэ дээр. 
 
15.Төслийн 9 дүгээр зүйлийн 9.5 дахь хэсгийн “сан хөмрөгт” гэснийг “сан хөмрөгийн өрөөнд” гэж өөрчлөх, мөн хэсгээс “сан хөмрөгөөс үзвэр гэснийг хасах” гэсний саяны Ё.Баатарбилэг гишүүний гаргаж байгаа өрөөнд гэдгийн хассан редакцийн засвартайгаар санал хураалт явуулъя. Санал хураалт. Дэмжье. 
 
70.0 хувийн саналаар санал дэмжигдлээ. 
 
16.Төслийн 9 дүгээр зүйлд доор дурдсан агуулгатай 9.7, 9.8 дахь хэсэг нэмэх:
 
“9.7.Музейн сан хөмрөгт байгаа түүх, соёлын дурсгалт зүйлд хамаарах үзмэрийн үнэлгээг Соёлын өвийг хамгаалах тухай хуулийн 9 дүгээр зүйлийн 9.1-д заасан журмын дагуу үнэлнэ. 
 
9.8.Энэ хуулийн 9.7-д хамаарахгүй үзмэрийг үнэлэх асуудлыг Төрийн болон орон нутгийн өмчийн тухай хууль, Хөрөнгийн үнэлгээний тухай хуулиар зохицуулна.”
 
Санал гаргасан ажлын хэсэг. Санал хураалт. 
 
60.0 хувийн саналаар санал дэмжигдлээ. 
 
9 дүгээр зүйлийг хэлэлцэж дууслаа. 
 
10 дугаар зүйл дээр саналтай гишүүн байна уу? Алга байна. 
 
11 дүгээр зүйл дээр саналтай гишүүн байна уу? Ажлын хэсгийн санал байна. 
 
Төслийн 11 дүгээр зүйлд доор дурдсан агуулгатай 11.5 дахь хэсэг нэмэх:
 
“11.5.Төрийн болон орон нутгийн музейн үзмэр, цуглуулгыг барьцаалахыг хориглоно.”
 
Санал гаргасан ажлын хэсэг. Санал хураалт. Дэмжье. 
 
11 дүгээр зүйлийг хэлэлцэж дууслаа. Санал дэмжигдлээ. 
 
12 дугаар зүйл дээр ажлын хэсгийн санал байна. 
 
Төслийн 12 дугаар зүйлийн 12.1 дэх хэсгийг 12.1, 12.2, 12.3 дахь хэсэг болгон доор дурдсанаар өөрчлөн найруулах:
 
“12.1.Төрийн болон орон нутгийн өмчийн музейн сан хөмрөгөөс соёлын өвд хамаарах үзмэр хасах тохиолдолд Соёлын өвийг хамгаалах тухай хуулиар зохицуулна. 
 
12.2.Энэ хуулийн 12.1-д хамаарахгүй үзмэрийг хасах тохиолдолд Иргэний хууль, Төрийн болон орон нутгийн өмчийн тухай хуулиар зохицуулна. 
 
12.3.Хувийн өмчийн музей нь сан хөмрөгөөс үзмэр хасах тохиолдолд соёлын асуудал эрхэлсэн Засгийн газрын гишүүнд урьдчилан мэдэгдэнэ.”
 
Санал гаргасан ажлын хэсэг. Санал хураалт. 
 
70.0 хувийн саналаар санал дэмжигдсэн байна. 
 
12 дугаар зүйлийг хэлэлцэж дууслаа. 
 
13 дугаар зүйл дээр саналтай гишүүн байна уу? Ажлын хэсгийн санал байна. 
 
Төслийн 13 дугаар зүйлийн 13.6 дахь хэсгийг доор дурдсанаар өөрчлөн найруулах:
 
“13.6.Музейн барилга байгууламжаас 500 метрийн дотор шатахуун хадгалах, түгээх, тэсэрч дэлбэрэх, дэгдэмхий бодис хадгалах болон хог хаягдлын төвлөрсөн цэг байгуулах зорилгоор аж ахуйн үйл ажиллагаа эрхлэх зөвшөөрөл олгохыг хориглоно.”
 
Ё.Баатарбилэг гишүүн асууя. 
 
Ё.Баатарбилэг: Энэ манайхан Соёлын яамны нөхдүүдэд судалгаа байна уу? Яг одоо манайд үйл ажиллагаа явуулж байгаа музейн барилга, байгууламжийн. Яг өнөөгийн байдлаар. Тийм ээ. Ажиллаж байгаа музейнүүдэд, энэ ойр орчим, 500 метрийн. Яг одоо энэ хуульд заасан ийм объект байгаа ийм музей байна уу? 
 
Яагаад гэвэл энэ чинь одоо шууд хориглож оруулж ирж байна шүү дээ. Энэ чинь яах вэ шинээр байгуулахад, шинээр музейн барилга байгууламжаас олгохыг хориглоно гэж байна шүү дээ. Тэгэхээр энэ чинь одоо байгаа нөлөөлөх үү? Хэрвээ тийм юу байвал. Одоо сум, аймгийн төвүүд чинь жижигхэн шүү дээ. 500 метр гэдэг чинь бол нэлээн өргөн хүрээний газар байхгүй юу. 
 
Тэгэхээр энэ аймгийн төвүүдэд байгаа музей, суманд, зарим сумууд музейнүүдтэй. Миний мэдэж байгаагаар одоо Хархорины музей чинь яг дэргэд нь хоёр гурван ШТС-үүд байгаа байхгүй юу. 
 
Тэгэхээр одоо үүнийгээ хуулиа мөрдүүлэх асуудлууд гарч ирнэ шүү дээ. Энэ дээр ямархуу судалгаа байна та хэдэд. 
 
Ж.Мөнхбат: Өөрөөр хэлэх юм бол одоо байгаа бол одоо байгаа бол газар олголт нь энэ хууль батлагдахаас өмнө газар олгоод шатахуун түгээх станц байгуулсан бол яах вэ гэдэг дээр. 
 
Ч.Ундрам гишүүн. Ажлын хэсгийн ахлагч хариулах уу?  
 
Ч.Ундрам: Ё.Баатарбилэг гишүүн их чухал асуулт тавьж байна. 
 
Яг одоо энэ 500 метрийн радиуст 2 музей байна гэсэн судалгаа гарсан байгаа. Нэг нь Өвөрхангай аймгийн Хархорин сумын төвд орших Хархорин музей. Нөгөөдөх нь Хөвсгөл аймгийн музей 150 орчим метрийн дотор байгаа. 
 
Тэгэхээр бид цаашид шинээр байгуулах музейнүүдээ доор хаяж 500 метрээс гадна байгуулахгүй бол тэсэрч дэлбэрэх аюултай, соёлын хосгүй үнэтэй өвийг бид хамгаалах шаардлагатай. Одоо нэгэнт байгуулагдчихсан ийм аж ахуйн нэгжийг бид хэрвээ холдуулна гэвэл нөхөн төлбөрийн асуудал гэх мэтчилэн маш том асуудал гарах юм билээ. 
 
Тэгээд үүнийг ажлын хэсэг дээр бид 1000 байвал хэд байна, 500 байвал яах вэ гээд нэлээн ярьсан байгаа. Тэгээд хамгийн бололцоотой юу нь 500 метр гэж үзсэн байгаа. 
 
Ж.Мөнхбат: Т.Энхтүвшин гишүүн асууя. 
 
Т.Энхтүвшин: Хуучин Барилгын тухай хууль дээр байсан заалт л байна л даа. Энэ одоо бүр хоцрогдоод явж. Хуучин суурьшлын бүс гээд. Гэр хорооллоос шатахуун түгээх станц барих юм бол 500 метр газар барина гэдэг ийм заалт байсан юм. Одоо гэр хороололд айл өрх амьдарч байгаа хүн энэ соёлын өвөөс чинь бас л үнэтэй хүмүүс байж байгаа шүү дээ. 
 
Тэгээд энэ сүүлдээ хууль нь өөрчлөгдөөд суурьшлын бүсээс 100 метр газар тэр шатахуун түгээгч гэдэг юм уу, барилга байгууламж барьж болно гээд энэ заалт нь Барилгын тухай хууль дээр явж байгаа. Тэгэхээр үүнийг 100 метрээр нь ингээд явуулахгүй бол суурьшлын бүс, айл өрхүүд нь болохоор 100 метрт шатахуун түгээхийн агуулах нь байж болоод байдаг. Музей болохоор 500 метр газар одоо юу гэдэг юм байж болно ч гэдэг юм уу ингээд ийм баймааргүй байна. Үүнийг 100 метрээр нь хийж өгмөөр байна. Хууль дээр яг 100 гэж байгаа. Тийм. 
 
Ж.Мөнхбат: Ажлын хэсэг хариулъя. М.Батбаяр сайд. 
 
М.Батбаяр: Одоогийн байдлаар улсын хэмжээнд яах вэ хоёр музей байгаа юм. Гэхдээ одоо жишээлбэл би Хархорины музейг энд хараад байж байна л даа. Энэ дээр хамгийн ойрхон нь 392 метр байгаа байхгүй юу. Тэгээд л бусад нь тэрнээс цаашаагаа. Ингээд 500-гаас ер нь ихэнх нь гараад явчхаж байгаа юм. Харахад ойрхон ойрхон байгаа. Одоо жишээлбэл Чингис хаан музей хамгийн ойрхон колонк нь Тасганы наад талын колонк яг 1000 метр байгаа. 
 
Тэгэхээр энэ дээр юу гэж харж байна вэ гэхээр сая сүүлд Барилгын тухай хууль шинэчлэгдэхэд музей бол өндөр төвөгшилтэй объект гээд орсон. Нэгдүгээрт тэр. 
 
Хоёрдугаарт нь, музей бол ард түмний түүхийн үнэт өвийг хадгалж байгаа газар. Яагаад ч гэр хороололтой адилхан байх боломжгүй гэж бид бас үзэж байгаа. Тийм учраас 500-гаараа явах нь зүйтэй гэдгийг бид их олон талаас нь ярилцсан. 
 
Ж.Мөнхбат: Ойлголоо. Ингээд улсын хэмжээнд 2 музейн асуудал байгаа юм байна. 
 
Ер нь түүхийн хосгүй үнэт өв, энэ нь улс үндэстэн юм бол үүнийгээ бид хадгалах, хамгаалах энэ дээрээ бас нэг нэгэнт хууль баталж байгаа юм чинь хуульчлаад заасан нь зөв байх гэж бодож байна. Тийм учраас цаашдаа ашиг олох зорилгоор шатахуун түгээх станц, энэ дэгдэмхий шатах, дэлбэрэх бодисын агуулах барина гэвэл энэ 500 метрийнхээ зайг мөрдөөд явна биз дээ. Бүгдээрээ үүнийг ингээд нэг батлаад өгчихвөл яасан юм бэ гэсэн би бол нэг ийм санал байна. Ингээд санал хураалт явуулъя. Тэгэх үү. Ажлын хэсгийн саналаар. 
 
13 дугаар зүйлийг хэлэлцэж дууслаа. 
 
14 дүгээр зүйл. Төслийн 14 дүгээр зүйлийн 14.1, 14.2 дахь хэсгийг доор дурдсанаар өөрчлөн найруулах:
 
“14.1.Музейн үзмэртэй шууд харьцах албан тушаалын жагсаалтыг соёлын асуудал эрхэлсэн Засгийн газрын гишүүн батална. 
 
14.2.Төрийн болон орон нутгийн өмчийн музейн захирал, энэ хуулийн 14.1-д заасан албан тушаалд төрөл, садангийн хүнийг томилж ажиллуулахыг хориглоно.” гэсэн байна. 
 
Ё.Баатарбилэг гишүүн санал хэлье. 
 
Ё.Баатарбилэг: Энэ 14-ийн 1, 2 дээр хоёулан дээр нь байгаа энэ “албан тушаалын” гэдгийг “албан тушаалтны” гээд нэг редакцийн юу болгоод “албан тушаалтны” гээд явчихвал дараагийнх дээрээ энэ албан тушаалд. Дараагийн юун дээрээ бас байгаа. 14.3 дээр бас энэ гарч ирж байгаа. 
 
“Албан тушаалд ажиллаж байгаа албан хаагчид” гэхгүйгээр зүгээр шууд харьцах албан тушаалтанд 10 жил тутам гээд ингээд явчих. Нэгдүгээрт үг найруулгын хувьд. 
 
Хоёрдугаарт, энэ чинь албан тушаалын жагсаалт гаргана гэж ойлголт чинь хууль эрх зүйн нэр томьёоныхоо хувьд жаахан болохгүй байгаад байгаа юм л даа. Энэ яах вэ зүгээр төсөл нь ингээд ороод ирсэн юм. 
 
Хоёрдугаарт, 14.2 дээр төрөл садангийн хүнийг томилж ажиллуулах гээд. Энэ яах вэ төсөл дээрээ бас тэгээд ингээд ороод ирсэн юм. Үүнийг нөгөө ашиг сонирхлын зөрчилтэй юуг томилж болохгүй гэдэг агуулгаараа явбал яадаг юм. Төрөл садангийн гэдгийгээ юу гэж ойлгох юм гээд энэ чинь зовлонтой шүү дээ. Холын хамаатан, ойрын хамаатан гээд ингээд явчихдаг. 
 
Ашиг сонирхлын зөрчилтэй хүнийг томилж ажиллаж болохгүй гээд нөгөө ашиг сонирхлын зөрчлийн тухай хуулийнхаа нэр томьёогоор явчихвал яадаг юм гэсэн ийм санал байна. Хоёр заалт дээр хоёуланд. 
 
Ж.Мөнхбат: Редакцийн санал юм байна. Үндсэндээ. Тийм үү. Ижилхэн юм байгаа биз дээ. Г.Мөнхцэцэг гишүүн. Яг адилхан. Өнгө ижил юм байна. Тийм. 
 
Саяын Ё.Баатарбилэг гишүүн, Г.Мөнхцэцэг гишүүн нарын гаргасан саналыг редакцийн засвараар найруулаад 14.1, 14.2 дахь ажлын хэсгийн санал хураалтыг дэмжье гэсэн санал хураалт. 
 
70.0 хувийн саналаар санал дэмжигдэж байна. 
 
Төслийн 14 дүгээр зүйлд доор дурдсан агуулгатай 14.3 дахь хэсэг нэмэх:
 
“14.3.Энэ хуулийн 14.1-д заасан үзмэртэй шууд харьцах албан хаагчид 10 жил тутам нэг жилийн үндсэн цалинтай тэнцэх хэмжээний мөнгөн урамшуулал олгох бөгөөд урамшуулал олгох журмыг Засгийн газар батална.”  гэсэн байна. 
 
Энэ 10 жил арай урт уу, гайгүй юу? Албан тушаалтанд гэж. Тийм ээ. 
 
Санал хураалтыг явууллаа. 
 
Т.Энхтүвшин яасан юм. Микрофоныг нь өгье. 
 
Т.Энхтүвшин: Миний хувьд энэ заалтыг дэмжсэн. Харамсалтай нь энэ төхөөрөмж маань ажилласангүй. Тэгээд дахин санал хураалт явуулж өгөөч ээ гэж хүсэж байна. 
 
Ж.Мөнхбат: Манай техникийн албаныхан анхаараарай. Энэ төхөөрөмж заримдаа гацаад байна шүү. 
 
Саяын санал хураалтыг хүчингүй болгоё. Т.Энхтүвшин гишүүний гаргасан саналаар санал хураалт. 
 
70.0 хувийн саналаар санал дэмжигдлээ. 
 
14.3 дахь зүйл, заалтыг түрүүний уншсан найруулгаар дэмжье гэсэн ажлын хэсгийн саналын томьёоллоор санал хураалт явуулъя. Санал хураалт. Таны юмыг протокол дээр тэмдэглээд авсан. 
 
14 дүгээр зүйлийг хэлэлцэж дууслаа. 
 
15 дугаар зүйл дээр саналтай гишүүн байна уу? Алга байна. 
 
16 дугаар зүйл дээр Төслийн 16 дугаар зүйлийн “мэргэжлийн” гэснийг, 16.1.1 дэх заалтын “хувь хүний өмчид холбогдох” гэснийг тус тус хасах. Санал гаргасан ажлын хэсэг. Дэмжье гэсэн саналын томьёоллоор. 
 
70.0 хувийн саналаар санал дэмжигдэж байна. 
 
17 дугаар зүйл дээр саналтай гишүүн байна уу? Алга байна. 
 
18 дугаар зүйл дээр саналтай гишүүн байна уу? Алга байна. 
 
19 дүгээр зүйл дээр ажлын хэсгийн санал байна. 
 
Төслийн 19 дүгээр зүйлийг хасах. Санал гаргасан ажлын хэсэг. Санал хураалт. 
 
Г.Мөнхцэцэг гишүүн тэр төхөөрөмж чинь яагаад байгаа юм бэ? Босож гүйгээд. Г.Мөнхцэцэг гишүүнд микрофон өгье. 
 
Г.Мөнхцэцэг: Би түрүүчийн. Уучлаарай. Хураалгасан санал л даа. 
 
14.3 дээр нэг ийм санал байгаад байгаа юм л даа. Энэ 10 жил гэдэг бол бас их. Яг урлагийн, соёл, урлагийн байгууллагад ажиллаж байгаа хүний хувьд бас тийм их хол хугацаа байна. Дөнгөж хоёрхон удаа аваад л үндсэндээ тэтгэвэрт гарах тийм хэмжээний цаг хугацаа болж байгаа байхгүй юу. Гэтэл одоо энэ соёл, урлагийн байгууллага, тэр тусмаа энэ музейд ажиллаж байгаа хүмүүс чинь ямаршуухан орчин нөхцөлд ажилладаг билээ. Ямаршуухан үндсэн цалинтай билээ гээд ингээд бодохоор энэ хугацаа бол маш их өндөр тавигдсан хугацаа байна. Би бол одоо энэ дээр уг нь зарчмын зөрүүтэй санал гаргаад үүнийг бүр даже бараг 5 ч юм уу, 8 ч юм уу, арай бас жаахан татах. Тийм. 8 ч юм уу ингэж татах саналтай байсан юм. Тэгээд дэмжигдээд явчихлаа. 
 
Ийм учраас кнопоо дарж амжаагүй ингээд санал хураалтад оролцож чадаагүй байгаа. Тэгэхээр үүнийг ямар нэгэн байдлаар өөрчлөх ийм. Би тэгэхээр горимын. 
 
Ж.Мөнхбат: Г.Мөнхцэцэг гишүүнд 1 минут. 
 
Г.Мөнхцэцэг: Би уг нь горимын санал гаргах гэж байсан юм. Тийм. Түрүүн энэ 14.3 дээр ийм заалт дээр ийм санал оруулах гээд тэгээд дэмжигдээд явчихлаа. Харамсалтай байна. 
 
Зүгээр одоо өнөөдөр одоо саяын сүүлд хураалгасан горимын санал дээр миний санал кнопдоо орж чадаагүй учраас дахиж энэ саналыг хураалгана уу гэсэн ийм горимын санал гаргаж байгаа юм. 
 
Ж.Мөнхбат: Г.Мөнхцэцэг гишүүнд баярлалаа. Горимын санал гаргаж байна. 
 
19.Төслийн 19 дүгээр зүйлийг хасах. Нөгөө ердийн горимоор хэрэгжих гэдэг энэ асуудал байсан. 
 
Ингээд Г.Мөнхцэцэг гишүүний төхөөрөмж ажиллаагүй учраас санал хураалтыг хүчингүй болгоё гэсэн санал хураалт явуулъя. Санал хураалт. Манайхан анхааралтай байгаарай. 
 
70.0 хувийн саналаар санал дэмжигдлээ. 
 
Төслийн 19 дүгээр зүйлийг хасах гэсэн саналын томьёоллоор дахин санал хураалт явуулъя. Санал хураалт. 
 
60.0 хувийн саналаар санал дэмжигдэж байна. 
 
24.Дээрх саналууд дэмжигдсэнтэй холбогдуулан төслийн дэс дугаарлалт, үг, хэллэгийг жигдлэх. Санал гаргасан ажлын хэсэг. Санал хураалт. Найруулгын санал гэсэн үг. Нэлээн хэдэн найруулга, редакцийн саналууд гарлаа шүү дээ. 
 
70.0 хувийн саналаар санал дэмжигдлээ. 
 
Гомпилдоогийн Мөнхцэцэг гишүүний гаргасан санал байгаа. 
 
Хосгүй үнэтээс бусад үзмэрийн аялал жуулчлал, судалгаа, шинжилгээний зориулалтаар музей хооронд шилжүүлж болох ба. 
 
Хосгүй үнэтээс бусад үзмэрийг шүү. 
 
Соёлын асуудал эрхэлсэн төрийн захиргаан байгууллага холбогдох журмыг баталж хяналт тавина. 
 
Энэ нөгөө үйл ажиллагааны хэсэгт л орох байх. Тийм ээ. 6-гийн үйл ажиллагаан дээр. Энэ Соёлын хуулийн 6.10, 6.1.11 дээр бас энэ саналууд явж байгаа. 
 
Г.Мөнхцэцэг гишүүн саналаа тайлбарлая. 
 
Г.Мөнхцэцэг: Энэ Соёлын тухай хууль, Соёлын өвийн тухай хууль дотор уг нь заалт байгаа юм. Энэ музейтэй холбоотой хуульд ч бас байж байгаа юм. Гэхдээ миний онцолж байгаа зүйл нь юу юм бэ гэхээр “хосгүй үнэт” гэж. “Хосгүй үнэт” гэдгийг нь илүү их онцолж байгаа юм. Тийм. Онцолж байгаа нь энэ юм. 
 
Зүгээр музейн үзмэрүүдийг хоорондоо музейнүүд хоорондоо дамжуулаад ямар нэгэн байдлаар шилжүүлээд гаргах юм уу, аялал жуулчлалын бүс нутагт аваачиж байршуулаад тодорхой хугацааны дараа шилжүүлдэг ч юм уу ийм байдлын зохицуулалтууд бол энэ хууль дотор байгаа. 
 
Гэхдээ нөгөө нэг “хосгүй үнэт” гэдгийг нь илүү их онцлоод байгаа юм. “Хосгүй үнэт” гэдэг нь сайдын дэргэдэх зөвлөл, Засгийн газраар батлуулдаг ийм журамтай учраас тэр журмынхаа дагуу хосгүй үнэт гэдгийг нь Музейн тухай хууль дээр оруулаад ирэх нь илүү их тодотгол болох юм уу гэсэн ийм санал гаргаж байгаа нь энэ юм. Тийм. Үүнийг дэмжээд өгөөрэй гэж хүсэж байна. 
 
Ж.Мөнхбат: Г.Мөнхцэцэг гишүүнтэй ер нь бас ижил агуулга бүхий саналыг П.Анужин гишүүн гаргасан. Тийм ээ. 
 
Санал давхцаж байгаа учраас ерөнхийдөө нэг санал болгоод хураалгах боломжтой гэж ойлгож байгаа. Ингээд Г.Мөнхцэцэг гишүүний гаргасан саналыг дэмжье гэсэн саналын томьёоллоор санал хураалт явуулъя. Санал хураалт. 
 
“Болох ба” гэж явж байгаа шүү. Тийм ээ.  
 
70.0 хувийн саналаар санал дэмжигдлээ. 
 
Музейн тухай хуулийн төслийг зүйл бүрээр нь хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл дээр саналтай гишүүн байна уу? Алга байна. Асуулттай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн 2 дугаар  зүйл дээр асуулт, саналтай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн 3 дугаар  зүйл дээр асуулт, саналтай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг зүйл бүрээр нь хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Гамшгаас хамгаалах тухай хуульд нэмэлт оруулах тухай хуулийн төслийн 1 дүгээр зүйл дээр саналтай гишүүн байна уу? Алга байна. 
 
2 дугаар зүйл дээр асуулт, саналтай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Гамшгаас хамгаалах тухай хуульд нэмэлт оруулах тухай хуулийн төслийг хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн 1 дүгээр зүйл дээр асуулт, саналтай гишүүн байна уу? Алга байна. 
 
2 дугаар зүйл дээр асуулт, саналтай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Гамшгаас хамгаалах тухай хуулийн төсөл болон Зөрчлийн тухай хуульд нэмэлт оруулах 1, 2 дугаар зүйл дээр саналтай гишүүн байхгүй тул хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт оруулах тухай хуулийг хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн 1 дүгээр зүйл дээр асуулт, саналтай гишүүн байна уу? Алга байна. 
 
2 дугаар зүйл дээр асуулт, саналтай гишүүн байна уу? Алга байна. 
 
Зөрчил шалган шийдвэрлэх тухай хуульд нэмэлт, өөрчлөлт оруулах тухай төслийн хуулийг зүйл бүрээр нь хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Соёлын өвийг хамгаалах тухай хуулийн 1, 2, 3 дугаар зүйл дээр ажлын хэсгийн санал ирсэн. 
 
Музейн тухай хуулийн төслийн хамт өргөн мэдүүлсэн төслийн талаар ажлын хэсгээс гаргасан саналын томьёолол. 
 
Нэг.Соёлын өвийг хамгаалах тухай хуульд өөрчлөлт оруулах тухай хуулийн төсөл. 
 
1.Төсөлд доор дурдсанаар өөрчлөн найруулах: 
 
“1 дүгээр зүйл.Соёлын өвийг хамгаалах тухай хуулийн 20 дугаар зүйлийн 20.4, 37 дугаар зүйлийн 37.3, 54 дүгээр зүйлийн 54.2, 54.3, 56 дугаар зүйлийн 56.1.2 дахь заалтын “улс” гэснийг “төрийн болон” гэж, 31 дүгээр зүйлийн 31.2.1, 54 дүгээр зүйлийн 54.1 дэх хэсгийн “улсын” гэснийг “төрийн” гэж тус тус өөрчилсүгэй.
 
Санал гаргасан ажлын хэсэг. Санал хураалт. 
 
Ерөнхийдөө түрүүн ярьсан даа. Ё.Баатарбилэг гишүүн асууя. 
 
Ё.Баатарбилэг: Энэ Соёлын өвийг хамгаалах тухай хуулийн 1 дүгээр зүйл дээр энэ нэр томьёо нь ямархуу байгаа вэ? Бид зүгээр энэ нэмэлт, өөрчлөлт нь ороод ирж байгаа болохоос. “Улс” гэсний дараа “төрийн” гэж байна. 
 
Төрийн өмчийн, орон нутгийн өмчийн гээд энэ явж байна уу? Эсвэл “өмчийн хэлбэрээр нь” явж байна уу гэдэг. “Өмчийн хэлбэрээр нь” гэсэн үг үү? Тийм ээ. 
 
Ж.Мөнхбат: “Төрийн”, “орон нутгийн”, “хувийн” гэж явж байгаа. Тэрэнтэй холбоотой. 
 
Санал хураалт. Дэмжье. 
 
70.0 хувийн саналаар санал дэмжигдлээ. 
 
2.Төсөлд доор дурдсан агуулгатай 2 дугаар зүйл нэмэх: 
 
“2 дугаар зүйл.Соёлын өвийг хамгаалах тухай хуулийн дараах хэсгийг доор дурдсанаар өөрчлөн найруулсугай. 
 
“1/9 дүгээр зүйлийн 9.1 дэх хэсэг:
 
9.1.Нийтийн өмчийн соёлын биет өвд үнэлгээ тогтоох журмыг санхүү, төсвийн болон соёлын асуудал эрхэлсэн Засгийн газрын гишүүн хамтран батална. 
 
“2/9 дүгээр зүйлийн 9.3 дахь хэсэг:
 
9.3.Өмчлөгчийн хүсэлтээр хувийн өмчийн соёлын биет өвд энэ хуулийн 9.1-д заасан журмын дагуу үнэлгээ тогтоож болно.”
 
Санал гаргасан ажлын хэсэг. Санал хураалт. Дэмжье гэсэн саналын томьёоллоор. 
 
70.0 хувийн саналаар санал дэмжигдлээ. 
 
3.Дээрх санал дэмжигдсэнтэй холбогдуулан төслийн дугаарыг өөрчлөх. 
 
Санал гаргасан ажлын хэсэг. Санал хураалт. 
 
70.0 хувийн саналаар санал дэмжигдлээ. 
 
Музейн тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт оруулах тухай төслийн 1 дүгээр зүйл дээр саналтай гишүүн байна уу? Алга байна. 
 
2 дугаар зүйл дээр санал, асуулттай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт оруулах тухай хуулийн төслийг зүйл бүрээр нь хэлэлцэж дууслаа. 
 
Музейн тухай хуулийн төсөлтэй хамт өргөн мэдүүлсэн Шинжлэх ухаан, технологийн тухай хуульд өөрчлөлт оруулах тухай хуулийн төслийн 1 дүгээр зүйл дээр асуулт, саналтай гишүүн байна уу? Алга байна. 
 
2 дугаар зүйл дээр асуулт, саналтай гишүүн байна уу? Алга байна. 
 
Музейн тухай хуулийн төсөлтэй хамт өргөн мэдүүлсэн Шинжлэх ухаан, технологийн тухай хуульд өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 
 
Музейн тухай хуулийн төсөл болон хамт өргөн мэдүүлсэн хуулийн төслүүдийг зүйл бүрээр нь хэлэлцэж дууслаа. 
 
Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн, ажлын хэсгийн ахлагч Ч.Ундрам гишүүн танилцуулна. 
 
Музейн тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулж дууслаа. 
 
Боловсрол, соёл, шинжлэх ухаан, спортын байнгын хорооны гишүүд маань 2020 оны 5 сард манай Байнгын хорооны гишүүн Ё.Баатарбилэг Боловсрол, соёл, шинжлэх ухаан, спортын сайдаар ажиллаж байхдаа анх боловсруулж байсан хуулийн төсөл. 
 
Өнөөдөр Соёлын яам шинээр байгуулагдаж Монгол Улс маань анх удаагаа түүхэндээ музейн хуультай болж байгаа ийм сайхан үйл явдал болж байна. Тийм учраас энэ ажлыг өнөөдөр Монголын шинэ Үндсэн хууль баталсан өдрөөр анхны хэлэлцүүлгийг Байнгын хороо маань явуулж дууслаа. 
 
Хуралдаанд оролцсон Байнгын хороодын гишүүддээ баярлалаа. Баяр хүргэе Та бүхэндээ. Соёлын яамныхандаа, ажлын хэсгийнхэндээ талархал илэрхийлье. 
 
Нэгдүгээр асуудлыг хэлэлцэж дууслаа. Хоёрдугаар асуудалдаа оръё. 
 
Хоёр.Ажлын хэсэг байгуулах тухай 
 
Хоёр. Бусад асуудлын хүрээнд Ажлын хэсэг байгуулах асуудлыг оруулж ирж байна. 
 
Та бүхэн мэдэж байгаа. 2021 оны улсын төсвийг батлахад манай Улсын Их Хурлын тогтоол дээр нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих энэ асуудлыг шийдвэрлэж Эрдэнэт төрийн өмчит үйлдвэрийн газраар нийгмийн хариуцлагын хүрээнд санхүүжилтийг нь шийдвэрлүүлэх ийм шийдвэр гарсан. 
 
Энэ дээр манай Б.Жавхлан даргатай Төсвийн байнгын хороо. Төсвийн байнгын хорооны дарга Б.Жавхлан дарга маань идэвх санаачилгатай сайн ажиллаж энэ санхүүжилтийг шийдэхэд чухал үүрэг гүйцэтгэсэн учраас юуны өмнө энэ асуудлыг хэлэлцэхийн өмнө Улсын Их Хурлын Төсвийн байнгын хорооны дарга Б.Жавхлан болон энэ асуудлыг шийдүүлэхээр зүтгэсэн манай Байнгын хорооны гишүүн, эмэгтэй гишүүддээ, бүсгүйчүүддээ талархал илэрхийлж байна. 
 
Ингээд би тогтоолын төслийг уншиж танилцуулъя. Ажлын хэсэг байгуулах тухай. 
 
Монгол Улсын Их Хурлын тухай хуулийн 25 дугаар зүйлийн 25.5 дахь хэсгийг үндэслэн Боловсрол, соёл, шинжлэх ухаан, спортын байнгын хорооноос ТОГТООХ нь: 
 
1.Монгол Улсын Их Хурлаас 2020 оны 12 дугаар сарын 04-ний өдөр баталсан Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай 39 дүгээр тогтоолын 5 дугаар зүйл, төрийн өмчийн ерөнхий боловсролын сургууль, цэцэрлэг, дотуур байрын нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг Эрдэнэт төрийн өмчит үйлдвэрийн газраар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах гэж заасны хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийг дараах бүрэлдэхүүнтэйгээр байгуулсугай гээд ингээд ажлын хэсэг байгуулах тогтоолын төсөл орж ирж байна. 
 
Ажлын хэсгийн ахлагчаар Улсын Их Хурлын гишүүн Т.Аубакир байна уу? Б.Баярсайхан. Гишүүдэд Их Хурлын гишүүн П.Анужин, Ё.Баатарбилэг, Б.Жаргалмаа, Г.Мөнхцэцэг, Д.Өнөрболор, Д.Сарангэрэл, Ч.Ундрам, Т.Энхтүвшин. 
 
Д.Сарангэрэл гишүүн маань манай Байнгын хорооноос хүсэлтийн дагуу, өөрийн хүсэлтээр гарч харьяаллын дагуу нөгөө салбар яамны сайд учраас Хөдөө аж ахуй, байгаль орчны байнгын хороонд орсон гэдгийг хэлсэн. 
 
Хоёрдугаарт, ажлын хэсэгт мэргэжил арга зүйн туслалцаа үзүүлэх дэд хэсгийг дараах бүрэлдэхүүнтэй байгуулсугай. 
 
Боловсрол, шинжлэх ухааны яамны Бодлого, төлөвлөлтийн газрын дарга Ж.Ганбаатараар ахлуулаад, тэгээд манай ахлах хуулийн зөвлөх Л.Лхагвасүрэн, Төрийн өмчийн бодлого, зохицуулалтын Б.Цэнгэл, Эрдэнэт үйлдвэрийн ерөнхий захирал Х.Бадамсүрэн гээд ингээд. Энэ дээр бас орох нэр, хүсэлт өгч байгаа хүмүүс бий. Тэгэхээр үүнийг найруулгын хувьд нэмэлтээр зарим дэд ажлын хэсэгтэй хүмүүсийг нь оруулаад ингээд шийдвэрлэе гэж бодож байна. 
 
Гурав. Шаардлагатай гэж үзвэл холбогдох яамны болон мэргэжлийн байгууллагын төлөөллийг ажлын дэд хэсгийн бүрэлдэхүүнд оруулж ажиллахыг Улсын Их Хурлын гишүүн, ажлын хэсгийн ахлагч Б.Баярсайханд зөвшөөрсүгэй. 
 
Боловсрол, соёл, шинжлэх ухаан, спортын байнгын хорооны дарга Ж.Мөнхбат гэсэн ийм тогтоолын төсөл байна. 
 
Тогтоолын төсөлтэй холбогдуулан асуулт асуух гишүүн байна уу? Алга байна. Санал хэлэх гишүүн байна уу? Алга байна. 
 
Тэгэхээр энэ бол манай Улсын Их Хурал дахь манай эмэгтэй гишүүд маань их санаачилга тавьж, манай Байнгын хорооны гишүүд, манай Б.Баярсайхан гишүүн, Ё.Баатарбилэг гишүүн өмнө нь яам удирдаж байхдаа тийм ээ энэ асуудлыг бас нэлээдгүй ярьж хөөцөлдөж байсан энэ асуудал ингээд Төсвийн байнгын хорооны дарга Б.Жавхлан маань энэ дээр анхаарал санаачилга гаргаж хөрөнгө, санхүүжилтийнх нь асуудлыг Эрдэнэт төрийн өмчит улсын үйлдвэрийн газраар шийдвэрлэхэд манай Ч.Ундрам гишүүн, П.Анужин, Б.Жаргалмаа, Г.Мөнхцэцэг, Ц.Мөнхцэцэг. Тийм ээ. Манай эмэгтэй гишүүд маань идэвхийлэн оролцсон. Зарим гишүүдийн нэр үлдээсэн бол уучлаарай. 
 
Тэгэхээр энэ бол одоо Монголын хөдөө орон нутагт сурч боловсорч байгаа сургууль, цэцэрлэгийн дотуур байрны нүхэн жорлонг орчин үеийн стандартад нийцсэн ийм энэ асуудлыг шийдэх чухал асуудал болсон. Тийм учраас энэ асуудал маш чухал ажил. Тэгээд энэ дээр бас ажлын хэсэг гаргаж хяналт тавих үүрэг бүхий ажлын хэсэг Та бүхэнд амжилт хүсье. 
 
Ингээд санал хураалт явуулъя. Санал хураалт. 
 
9 гишүүн дэмжиж, 90.0 хувийн саналаар санал дэмжигдлээ. Т.Аубакир гишүүн дэмжсэнгүй. 
 
Ингээд өнөөдрийн Байнгын хорооны хэлэлцэх асуудал өндөрлөж байна. Байнгын хорооны гишүүддээ баярлалаа. 
 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ 

